
ቅድመ-መጠንቀቕታ ሕማም ቅድመ-መጠንቀቕታ ሕማም 
ወቕዒወቕዒ

ኣመሪካ፡ ኣብ ቬንዝዌላ ኣመሪካ፡ ኣብ ቬንዝዌላ 
ምስጢራዊ ስርሒት ከተካይድ?ምስጢራዊ ስርሒት ከተካይድ?

ወራር ቀይሕ ኮኾብን ታኼላ ወራር ቀይሕ ኮኾብን ታኼላ 
ቀይሕ መስመርንቀይሕ መስመርን

‘’ ዝስራሕ ዘሎ ጽርግያ፡ . . .‘’ ዝስራሕ ዘሎ ጽርግያ፡ . . .

ኤርትራ፡ ኣብ 7ይ ዋዕላ መራሕቲ ሕብረት ኣፍሪቃን ሕብረት ኤውሮጳን ተሳቲፋ

ብኣምባሳደር ኤርትራ ኣብ ደቡብ 
ኣፍሪቃን ሃገራት ደቡባዊ ዞባ ኣፍሪቃን 
- ኣምባሳደር ሳልሕ ዑመር ዝተመርሐ 
ልኡኽ ኤርትራ፡ ካብ 23 ክሳብ 25 ሕዳር 
ኣብ ሉዋንዳ - ኣንጎላ ኣብ ዝተቓንዐ 7ይ 
ዋዕላ መራሕቲ ሃገራት ሕብረት ኣፍሪቃን 
ሕብረት ኤውሮጳን ተሳቲፉ። 

እዚ “ምድንፋዕ ሰላምን ምዕባለን - 
ብውጽኢታዊ ብዙሕነት” ብዝብል ቴማ 
ዝተኻየደን ልዕሊ 77 ሃገራት ዝተሳተፍኦን 
ዋዕላ፡ ብእዋናዊ ኣቦ-መንበር ሕብረት 
ኣፍሪቃ - ፕረዚደንት ኣንጎላ ጆዜ 
ኢማንዌል ጎንዛሌዝ ሎሬንሶን ፕረዚደንት 
ቤት-ምኽሪ ኤውሮጳዊ ሕብረት ኣንቶንዮ 

ሃገራዊት ጋንታ ቅድድም ብሽክለታ ኤርትራ፡ ኣቀባብላ ተገይሩላ

ኮስታን ዝተመርሐ ኰይኑ፡ ኣብ ሰላምን 
ጸጥታን፡ ምዕባለ፡ ፍልሰት ደቂ-ሰብን 
ብዙሓዊ ዲፕሎማሲን ኣተኲሩ ዘትዩ። 
ልኡኽ ኤርትራ፡ ንሰላምን ጸጥታን 

ብዙሓዊ ዲፕሎማሲን ኣመልኪቱ ኣብ 
ዘስመዖ መደረ፡ ኣብ መንጎ ሕብረት 
ኣፍሪቃን ሕብረት ኤውሮጳን ካብ 2000 
ዓመተ-ምህረት ዝፈለመ ሽርክነታዊ 
ረብሓ ንምዕዛዝ፡ ናይ ዝሓለፈ ርብዒ 
ዘመን ተመኩሮ ምግምጋምን ንመጻኢ 
ኣበርክቶ ናይ’ቲ ሽርክነት ዘዕቢ ፍኖተ-
ካርታ ምድላውን ከምዘድሊ፣ እቲ ዝዳሎ 
መደባት ድማ ኣብ ሓባራዊ ዋንነት፡ 
ሓባራዊ ሓላፍነትን ሓባራዊ ረብሓን 

ዝተሰረተ ክኸውን ከምዘድሊ ገሊጹ። 
ንሰላምን ጸጥታን ብዝምልከት፡ ልኡኽ 

ኤርትራ፡ ከም’ቲ ኣብ ንድፊ ኣዋጅ 
ናይ’ቲ ዋዕላ ሰፊሩ ዘሎ፡ ልኡላውነትን 
ግዝኣታዊ ሓድነትን ሃገራት ኣብ ዘተን 
ዋጋ ዕዳጋን ዝኣቱ ከምዘይኮነ፣ ከምኡ’ውን 
ኣብ ክልተኣዊ ዝምድናታት፡ ሃገራት ካብ 
ምጥቃም ሓይልን ምፍርራሕን ክግታኣ 
ከምዘለወን ብምጥቃስ፡ ኣብ ልዕሊ ሃገራት 
ኣፍሪቃ ተስገዲዱ ዘሎ በይናዊ እገዳታት 
ክለዓል ጸዊዑ። 

እዚ ከም’ዚ’ሉ እንከሎ፡ ዛዕባታት ዋዕላ 
መራሕቲ ንምድላው ብ23 ሕዳር ኣብ 

ዝተኻየደ ኣኼባ ላዕለዎት ሓለፍቲ፡ 
መርገጺ ሕብረት ኣፍሪቃ ኣብ ጸብጻብ 
ትግባረ ናይ’ቲ ኣብ 2022 ኣብ ብራስልስ 
ዝጸደቐ ሓባራዊ ኣዋጅ፡ ብፈጻሚ ጉዳያት 
ኤምባሲ ኤርትራ ኣብ ኢትዮጵያን 
ቀዋሚ ልኡኽ ናብ ሕብረት ኣፍሪቃን 
ቁጠባዊ ኮሚሽን ኣፍሪቃን - ኣቶ ቢንያም 
በርሀ ቀሪቡ።

ኣቶ ቢንያም፡ ከም ኣቦ-መንበር ንኡስ 
ኮሚተ ብዙሓዊ ምትሕግጋዝ ሕብረት 
ኣፍሪቃ ኣብ ዘቕረቦ ጸብጻብ፡ ኣብ ትግባረ 
ናይ’ቲ ኣዋጅ ዝተመዝገበ ገስጋስ’ኳ 
እንተሎ፡ ኣብ ምውጣንን ትግባረን 
መደባት ተሳትፎ ኣባል ሃገራት ሕብረት 

ኣፍሪቃ ትሑት ከምዝነበረ ብምሕባር፡ 
ኣብ መጻኢ ማዕረ ዋንነት፡ ተሳትፎን 
ረብሓን ምርግጋጽ ከምዘድሊ ኣስሚሩሉ። 

ኣብ 7ይ ዋዕላ መራሕቲ ሃገራት 
ሕብረት ኣፍሪቃን ሕብረት ኤውሮጳን 
ዝተሳተፈ ልኡኽ ኤርትራ፡ ኣቶ ቢንያም 
በርሀ - ፈጻሚ ጉዳያት ኤምባሲ ኤርትራ 
ኣብ ኢትዮጵያን ቀዋሚ ልኡኽ ናብ 
ሕብረት ኣፍሪቃን ቁጠባዊ ኮሚሽን 
ኣፍሪቃን፣ ኣቶ ሚካኤል ተስፋይ - 
ቀዳማይ ጸሓፊ ኤምባሲ ኤርትራ ኣብ 
ሃገራት በነሉክስ፣ ከምኡ’ውን ኣቶ ሓጎስ 
ዘሚካኤል - ቈንስል ኤርትራ ኣብ ኣንጎላ 
ዝሓቘፈ ነይሩ። 

ኣብ ውድድር ሻምፕዮን ኣፍሪቃ 
2025 ድሙቕ ዓወታት ዘመዝገበት 
ሃገራዊት ጋንታ ቅድድም ብሽክለታ 
ኤርትራ፡ ወግዓውን ህዝባውን ኣቀባብላ 

ተገይሩላ።

ሃገራዊት ጋንታ ኣህጉራዊ መዓርፎ 
ነፈርቲ ኣስመራ ኣብ ዝኣተወትሉ፡ 
ኮሚሽነር ባህልን ስፖርትን ኣምባሳደር 

ዘመደ ተኽለ፡ ንኹሎም ኣባላታ ዕታር 
ዕንባባ ድሕሪ ምቕባል፡ ሃገራዊት ጋንታ 
እቲ ትጽቢት ዝተገብረሉ ዓወት ሒዛ 
ምምጻኣን ዝተወጠነ ተልእኾ ምስማራን 

ንሃገርን ህዝብን ዓቢ ፍናን ከምዝዀነ 
ብምጥቃስ፡ ተቐዳደምቲ ንዘርኣይዎ 
ሓያል ኒሕን ናይ ዓወት መንፈስን ብስም 
ህዝብን መንግስትን ኤርትራ ኣመስጊኑ።

ትማሊ 27 ሕዳር ኣብ ሰዓታት ቅድሚ-
ቐትሪ ድማ፡ ተቐዳደምትን ኣሰልጠንትን 
ሃገራዊት ጋንታ ኤርትራን ምስኦም 
ሓቢሮም ዝተጓዕዙ ወሃብቲ ደገፍ 
ኣካላትን፡ ብመካይን ካብ ኣህጉራዊ 
መዓርፎ ነፈርቲ ኣስመራ ተበጊሶም 
ብቐንዲ ጐደናታት ኣስመራ ኣብ 
ዝሓለፉሉ፡ ህዝቢ ብሓፈሻ ኣፍቀርቲ 
ስፖርትን ተመሃሮን ድማ ብፍላይ 
ድሙቕ ኣቀባብላ ገይሮምሎም።

ሃገራዊት ጋንታ ቅድድም ብሽክለታ 
ኤርትራ ኣብ’ቲ ካብ 20 ክሳብ 23 
ሕዳር ኣብ ኬንያ ዝተኻየደ መበል 19 
ውድድር ሻምፕዮን ኣፍሪቃ፡ ብክልተኡ 
ጾታታት - 3 ወርቂ፡ 5 ብሩርን 2 
ነሓስን - ብጠቕላላ 10 ሜዳልያታት 

ከምእተዓወተት ዝዝከር’ዩ።

ኣብ’ዚ ውድድር፡ ኦሎምፒካዊ መርሃዊ 
ቅዱስ ካብ ምድብ ዓበይቲ፣ ዓወት ኣማን 
ካብ ምድብ ትሕቲ 23 ዓመት፣ ናታን 
ተስፋኣለም ድማ ካብ ምድብ ንኣሽቱ 
- ቀዳሞት ብምውጻእ ዘውዲ ሻምፕዮን 
ኣፍሪቃ ደፊኦም።

ኣብ ምድብ ደቂኣንስትዮ ድማ፡ ኣብ 
ናይ ግዜ ውድድር ካብ ንኣሽቱ ማለት 
ጁንየር ኣድያም ተስፉ - ብሩር፣ ኣብ 
ናይ ትሕቲ 23 ዓመት ሞናሊዛ ኣርኣያ 
- ነሓስ፣ ኣብ ናይ ጽርግያ ውድድር 
ዓበይቲ ብርኽቲ ፍስሃየ - ብሩር፣ ኣብ 
ናይ ትሕቲ 23 ዓመት ድማ ሱዛና 
ፍስሃየ ነሓስ ሜዳልያታት ተሸሊመን።

ኣብ’ዚ ንኣርባዕተ መዓልታት ዝቐጸለ 
ውድድር፡ ተቐዳደምቲ ናይ ልዕሊ 30 
ሃገራት ከምእተሳተፉ፡ ወግዓዊ ሰነዳት 
የነጽር።

እታ ንግስቲ ኣፍሪቃ፡ ኣስመራ እታ ንግስቲ ኣፍሪቃ፡ ኣስመራ 
ኣትያኣትያ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ቅድመ-መጠንቀቕታ ሕማም ወቕዒቅድመ-መጠንቀቕታ ሕማም ወቕዒወቕዒ፡ ናብ ሓንጎል ደም ኣብ ዘብጽሕ 
ሻምብቆ ምትዕንቓፍ ብምፍጣሩ እዩ 
ዝሰዕብ። ኣብ ኣስታት 85 ሚእታዊት 
ግዳያት ናይዚ ሕማም፡ ናብ ሓንጎል 
ኣብ ዝዝርጋሕ ሻምብቆ፡ ደም ብምርግኡ 
የጋጥም። እቲ ሻምብቆ ደም ንባዕሉ 
ምስ ዝዓኑ’ውን ግዳይ ናይቲ ሕማም 
ክንከውን ንኽእል ኢና። 
ሓንጎልና እኹል ደም ምስ ዘይረክብ፡ 

ዘድልዮ ኦክስጅን ክረክብ ስለ ዘይክእል 
ብግቡእ ክነጥፍ ኣይክእልን። እቲ ቀረብ 
እኹል ደም ንነዊሕ እዋን ተዓናቒፉ ምስ 
ዝጸንሕ፡ ዋህዮታት ደም ብብዝሒ ክሞቱ 
ይጅምሩ። ሕማም ወቕዒ፡ ብዝለዓለ 
መልክዑ ክገሃድ ይጅምር። 
ጽልዋ ወቕዒ፡ ዋሕዚ እኹል ደም 

ናብ ሓንጎል ንኽንደይ ንውሓት 
ግዜ ተዓናቒፉ ኣብ ዝብል ኩነት እዩ 
ዝምርኮስ። ምቁራጽ ዋሕዚ ደም ንግዚኡ 
ምስ ዝኸውን ፈኲስ ዓይነት ወቕዒ 
ተባሂሉ ክግለጽ ይከኣል እዩ። እቲ 
ምልክታት ድሕሪ ውሑዳት ደቓይቕ 
ክጠፍእ ይኽእል። እቲ ዋሕዚ ደም ናብ 
ሓንጎል ቀልጢፉ ስሩዕ ስለ ዝኸውን፡ 
ኣብ ዋህዮታት ደም ነባሪ ዝኾነ ዕንወት 
ኣየውርድን። ይኹን’ምበር፡ እቲ ወቕዒ 
ቀሊል ዋላ ይኹን፡ ግቡእ ቆላሕታ ሂብና 
ዘድሊ መርመራን ጥንቃቐን ክንገብር 
እዩ  ዝግባእ። ምኽንያቱ፡ 4 ካብ 10 
ቀሊል ወቕዒ ኣጋጢምዎም ዝነበሩ ሰባት 
ናብ ከቢድን ዘይምሕርን ወቕዒ ክቃልዑ 
ስለ ዝረኣዩ። 
ቅድሚ ኣስታት ሓደ ወርሒ ዝርአ 

ምልክታት ወቕዒ
ወቕዒ ቅልጡፍ ዝኾነ ሕክምናዊ 

ረድኤት ዘድልዮ ሕማም እዩ። ግዳይ 
ብህጹጽ ሕክምናዊ ሓገዝ ምስ ዘይረክብ 
ኣደዳ ስንክልና ወይ ሞት ክኸውን 
ይኽእል። ኣብ መብዛሕትኦም ግዳያት 
እቲ ሕማም ምሉእ ብምሉእ ቅድሚ 
ምኽሳቱ ኣብ ዘሎ ውሑዳት ሳምንታት 
ምልክታት የርኢ እዩ። ነዚ ምልክት’ዚ 

ብግቡእ ምልላይ ድማ፡ እቲ ሕማም ከቢድ 
ጉድኣት ከየስዓበ እንከሎ ንምክልኻሉ 
የኽእል። ገለ ካብቶም ኣቐዲሞም ዝረኣዩ 
ምልክታት ንምዝርዛር፦
ዘይፋርግ ሕማም ርእሲ፦
• መበገሲኡ ክርደኣካ ዘይክእል 

ተደጋጋሚ ቃንዛ ርእሲ።
• መዐገሲ ቃንዛ መድሃኒት ዋላ 

ወሲድካ ክገድፍ ዘይክእል ቃንዛ መላእ 
ሰብነት።
• ዕግርግር ምባልን ኣድህቦ ምስኣንን።
ርእየታዊ ለውጢ፦ርእየታዊ ለውጢ፦
• ኣብ ቅድመኻ ዘሎ ነገር ሕውዝውዝ 

ኢሉ ክረኣየካ ምጅማር።
• ሃንደበት ምቁራጽ ምርኣይ ኣብ ሓደ 

ወይ ኣብ ክልቲኡ ኣዒንቲ።
• ናብ ቅድመኻ ኣተኲርካ ክትጥምት 

ዘይምኽኣል። 
ብዘይካዚ፦
- መልመስቲ።
- ምድንዛዝን ምድካምን ገጽ፡ ኣእዳውን 

ኣእጋርን። እዚ ዓይነት ምልክታት’ዚ 
ብዙሕ ግዜ ኣብ ሓደ ወገን ክፍሊ 
ሰብነትና ጥራይ እዩ ዝርአ።
- ብግቡእ ክትዛረብ ዘይምኽኣል። ኣብ 

ኣወጻጽኣ ቃላት ልኽት ልኽት ምባል። 

- ነገራት ምትሕውዋስ፡ ምጉዳል 
ኣድህቦን።
- ሃንደበት ምቅይያር ጠባይ፡ ንኣብነት 

ብቐሊሉ ምርባሽን ምሕራቕን። 
- ክትንቀሳቐስ ምጽጋም።
- ምስሓት ሚዛን ሰብነት።
- ነገራት ብሓይሊ ምሓዝ።
ወቕዒ ኣዝዩ ቅልጡፍ ዝኾነ ሕክምናዊ 

ሓገዝ ዘድልዮ ጥዕናዊ ጸገም እዩ። ግዳይ 
ወቕዒ ቅልጡፍ ሓገዝ ምስ ዝረክብ፦ሓገዝ ምስ ዝረክብ፦
- ካብ ምዕናው ሓንጎል፡
- ካብ ንነዊሕ እዋን ዝቕጽል ከቢድ 

ስንክልናን 
- ካብ ሞትን ክድሕን ይኽእል። 
ዝኾነ ምልክታት ናይ ወቕዒ ምስ 

እንዕዘብ ነቲ ግዳይ ተቐላጢፍና ናብ 
ሕክምና ክንወስዶ ይግባእ። እቲ ግዳይ 
ቅልጡፍ ረድኤት የድልዮን ኣየድልዮን 
ንምግምጋም ዘኽእሉና መንገድታት 
ንምጥቃስ፦
• ኣብ ገጽ፦ ነቲ ግዳይ ፍሽኽ 

ክብል ምሕታት። ሓደ ክፋል ናይ ገጹ 
እንተወዲቑ?
• ኣብ መሓውር፦ ነቲ ግዳይ ክልቲኡ 

ኣእዳዉ ከልዕሎ ምሕታት። ሓደ ካብ 
ኣእዳዉ ሓፍ ከብል እንተዘይክኢሉ?
•	 ኣብ ዘረባ፦ ነቲ ግዳይ ዝኾነ 

ነገር ክዛረብ ምሕታት። ዘረብኡ ምስ 
ዝልከትን ዝቆራረጽን?
ቅልጡፍ ዝኾነ ሕክምናዊ ረድኤት 

ከም ዘድልዮ ክንግንዘብ ይግባእ።
ንወቕዒ ተኣፈፍቲ መን እዮም?
ኣመጋግባ
ዘይተመጣጠነ መግቢ ምምጋብ 

ዘዘውትሩ ሰባት ንወቕዒ ተኣፈፍቲ 
እዮም። 
• ጨው ምብዛሕ፡
• ብብዝሒ ስብሒ ምውሳድ፡
• ኮሌስትሮል ወዘተ ንወቕዒ የቃልዑና 

እዮም።
ምንቅስቓስ ዘይምዝውታርምንቅስቓስ ዘይምዝውታር
ብዙሕ ዘይንቀሳቐሱ ሰባት ንወቕዒ 

ዝተቓልዑ እዮም። ቀጻሊ ምውስዋስ 
ኣካላት ምክያድ ሓያሎ ጥዕናዊ 
ረብሓታት እዩ ዘለዎ። 
ብብዝሒ ኣልኮላዊ መስተ ምውሳድ
ብብዝሒ ኣልኮላዊ መስተ ምውሳድ 

ብወቕዒ ክንጥቃዕ ዘለና ተኽእሎ የዛይዶ 
እዩ። 
ብብዝሒ ኣልኮላዊ መስተ ምውሳድ፡ 

ደረጃ ጸቕጢ ደም ከም ዝዓቢ ይገብሮ 
እዩ። ጸቕጢ ደም ምስ ወቕዒ ቀጥታዊ 
ምትእስሳር እዩ ዘለዎ። 
ምትካኽ ሽጋራምትካኽ ሽጋራ
ሽጋራ ምትካኽ ንተኽእሎታት ወቕዒ 

የዕብዮ እዩ። ኣብ ሽጋራ ዝርከቡ ቀመማት 
ኣብ ሻምቆታት ደምን ልብን ከቢድ 
ጉድኣት እዮም ዘውርዱ። ኣብ ሽጋራ 
ዝርከብ ‘ኒኮቲን’ ዝተባህለ ቀመም ጸቕጢ 
ደም ከም ዝውስኽ ይገብር እዩ። 
ኩነታት ጥዕና
ኩነታት ጥዕናኻ ምስ ተኽእሎታት 

ወቕዒ ምትእስሳር ከም ዘለዎ እዮም 
ሓካይም ዝገልጹ።
• ልዑል ጸቕጢ ደም፡
• ልዑል ኮሌስትሮል፡
• ልዑል ክብደት ሰብነት፡
• ሕማም ልቢ፡
•ሕማም ሽኮር ወዘተ ዘለዎም ሰባት 

ብወቕዒ ተጠቃዕቲ እዮም። 
ወቕዒ ብኸመይ ንከላኸሎ?
ኣብ ኩነታት ኣነባብራና ለውጢ 

ብምግባር ኩሉ ዓይነት ወቕዒ ክንከላኸሎ 
ይከኣል እዩ። 
- ምትካኽ ሽጋራ ምቁራጽ፦ ኣትካኺ 

ሽጋራ እንተዄንካ ክተቋርጽ ይምረጽ። 
ካብታ ዘቋረጽካላ ሰዓት ንደሓር ብወቕዒ 
ክትጥቃዕ ዘለካ ተኽእሎ እናጎደለ ከም 
ዝኸይድ ኣስተብህል።
- ትወስዶ መጠን ኣልኮል ምጒዳል፦ 

ልዕሊ ዓቐን ኣልኮላዊ መስተ ምውሳድ 
ጸቕጢ ደም ከም ዝውስኽ ይገብር። ብኡ 
መጠን ብወቕዒ ክትጥቃዕ ዘለካ ተኽእሎ 
ስለ ዝዛይድ፡ ትወስዶ መጠን ኣልኮል 
ከተጉድል ይምረጽ።
- ክብደት ሰብነትካ ምስ ቁመትካ 

ዝተመጣጠነ ክኸውን ምጽዓር፦ ምኽሳዕን 
ልዕሊ ንቡር ክብደት ሰብነት ምውናንን 
ጠንቂ ዝተፈላለዩ ሕማማት፡ እንተላይ 
ወቕዒ ምዃኑ ኣይትዘንግዕ። ክብደት 
ሰብነትካ ንምምጥጣን፡ ኣብ ኣመጋግባኻ 
ምቁጽጻር ክትገብር፡ ምውስዋስ ኣካላት 
ከተዘውትር ከም ዘለካ ኣስተብህል። 
- ናብ ሕክምና ብምኻድ ስሩዕ 

ጥዕናዊ መርመራ ምክያድ፦ ናብ 
ሕክምና ብምኻድ ስሩዕ ጥዕናዊ 
መርመራ ምክያድ ብዛዕባ ውሽጣዊ 
ኩነታትካ ክትፈልጥ ይሕግዘካ እዩ። ካብ 

ሓካይም ብዙሕ ምኽሪ ክትረክብ’ውን 
ስለ እትኽእል ጥዕናኻ ንምሕላው 
ኣይክትሽገርን ኢኻ።
ወቕዒ ቀታሊ ሕማም ድዩ?
ውድብ ጥዕና ዓለም ከም ዘመልክቶ፡ 

ወቕዒ ብደረጃ ዓለም ኣብ ካልኣይ 
ደረጃ ዝስራዕ ቀታሊ ሕማም እዩ። ኣብ 
ነፍሲ-ወከፍ ዓመት 15 ሚልዮን ሰባት 
በቲ ሕማም ከም ዝጥቅዑ እቲ ጸብጻብ 
የመልክት። ካብዚኦም እቶም 5 ሚልዮን 
ሰባት ህይወቶም ክስእኑ እንከለዉ፡ ካልኦት 
5 ሚልዮን ድማ ንነባሪ ኣካላዊ መጉዳእቲ 
ይቃልዑ። እቶም ዝተረፉ ግዳያት ድማ 
ክድሕኑ ዝኽእሉ እዮም። ስለዚ፡ ወቕዒ 
ክፍወስ’ውን ይከኣል እዩ።
ምትእስሳር ወቕዒ ምስ ሓንጎል ምትእስሳር ወቕዒ ምስ ሓንጎል 
ካብ ክብደት ሰብነትና 2 ሚእታዊት 

ጥራሕ ዝሽፍን ሓንጎልና፡ ካብ ኣብ 
ሰብነትና ዘሎ ጠቕላላ ቀረብ ደም፡ ካብ 
15 ክሳብ 20 ሚእታዊት ይጥቀመሉ። 
ሓንጎልና በዚ ዑደት ደም ኣቢሉ ኦክስጅንን 
ካልኦት ኣገደስቲ ንጥረ-ነገራትን ይረክብ። 
እዚ ናብ ሓንጎልና ዝበጽሕ ደም ንቋሕ-
ሰም’ውን ትኹን ክቋረጽ የብሉን። ዑደት 
ደም እንተቋሪጹ ንጥፈታት ሓንጎል’ውን 
ሻቡ ደው ይብል።
ስለዚ፡ ብዝተፈላለየ ምኽንያታት 

ሃንደበት ደም ናብ ሓንጎል ምኻድ ደው 
ኣብ ዘብለሉ እዋን ወቕዒ የጋጥም።  
ዓይነታት ወቕዒ
• ‘ሚኒ ስትሮክ’ - ንሓጺር እዋን 

ዝጸንሕን ክሓውይ ዝኽእልን ዓይነት 
ወቕዒ እዩ።
• ደም ብምዝራቚ ዘጋጥም ወቕዒ - 

ኣብ ውሽጢ ሓንጎል ሃንደበት ዘጋጥም 
ምፍሳስ ደም ዘኸትሎ ዓይነት ወቕዒ 
ኮይኑ፡ ብደረጃ ዓለም ካብ ዘጋጥሙ 
ጥርዓናት ወቕዒ ነቲ 15 ሚእታዊት 
ይሽፍን።
• ምዕጻው ሰራውር ደም ዘኸትሎ 

ወቕዒ - ናብ ሓንጎልና ደም ካብ 
ዘመሓላልፉ ሻምብቆታት፡ ዋላ ሓደ 
ካብኦም ምስዝዕገት ከጋጥም ዝኽእል 
ዓይነት ወቕዒ እዩ። 85 ሚእታዊት 
ግዳያት ወቕዒ መንቀሊ እዚ ዓይነት 
ምዃኑ መጽናዕትታት የመልክቱ።  
ሓንጎልና ካብ ካልእ ክፍሊ ሰብነትና 

ዝፍለየሉ ምኽንያት…?
ኩሎም ኣካላት (organs) ሰብነትና 

ኣቐዲሞም ከዚነምዎ ዝጸንሑ ተፈጥሮኣዊ 
ጸዓት (ግሉኮዝ) ኣለዎም። ናብኦም 
ኣብ ዝውሕዝ ደም ዝኾነ ምስንኻላት 
ምስ ዘጋጥም፡ እቶም ኣካላት ነቲ ክዙን 
ግሉኮዝ ተጠቒሞም ንዝተወሰነ ግዜ ንቡር 
ንጥፈታቶም ከካይዱ ይኽእሉ። 
ሓንጎል ግን ከምዚ ዓይነት ባህሪ 

የብሉን። ንሕማቕ ግዜ ዝኾኖ ዝተኸዘነ 
ጸዓት ስለ ዘይብሉ፡ ብህይወት ክህሉ 
ዘየቋርጽ ዋሕዚ ደም የድልዮ። እቲ 
ዑደት ደም ንቋሕ-ሰም’ውን ይኹን 
ምስ ዘቋርጽ ኣብ ሰብነትና ብፍላይ ኣብ 
መትንታትና ጥዕናዊ ጉድኣት ይስዕብ። 
እቲ ዝቋረጽ ደም ብቕልጡፍ ናብ ንቡር 
እንተተመሊሱ፡ እቲ ዘጋጥም ጉድኣት 
ቀልጢፉ ክሓዊ ይኽእል እዩ። እዚ ‘ሚኒ 
ስትሮክ’ ተባሂሉ እዩ ዝግለጽ። 
እቲ ዑደት ደም ንደቓይቕ ዝኣክል 

እንተቋሪጹ ግና ዘውርዶ ጉድኣት 
እናበኣሰ ይኸይድ። 

ምንጪ፦ cardiacscreenምንጪ፦ cardiacscreen

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ትንታነ ዜናትንታነ ዜናትንታነ ዜናትንታነ ዜና
ሚርያም ኣብርሃምሚርያም ኣብርሃም

ኣመሪካ፡ ኣብ ቬንዝዌላ ምስጢራዊ ስርሒት ከተካይድ?ወጥሪ ኣመሪካን ቬንዝዌላን እናኸረረ 
ኣብ ዝመጻሉ ዘሎ እዋን፡ ኣመሪካ ኣብ 
ልዕሊ ቬንዝዌላ ምስጢራዊ ዝኾነ 
ወተሃደራዊ ስርሒት ከተካይድ ትዳሎ 
ከም ዘላ፡ ስሞም ክጥቀሱ ዘይደለዩ 
ኣርባዕተ ላዕለዎት ሓለፍቲ ኣመሪካ 
ንኣገልግሎት ዜና ‘ሮይተርስ’ ሓቢሮም። 
ዛጊት እቲ ተወጢኑ ዘሎ ምስጢራዊ 
ስርሒት ዝካየደሉ ንጹር ግዜ ዘይተፈልጠ 
ክኸውን እንከሎ፡ ብወገን ፕረዚደንት 
ዶናልድ ትራምፕ ዝተዋህበ ናይ 
መወዳእታ ውሳነ እውን የለን። ዝሓለፈ 
ሰንበት ፕረዚደንት ትራምፕ ኣብ ዝሃቦ 
ሓበሬታ፡ ጸሓፊ ፔንታጎን ማርክ ሩብዮ 
ኣብቲ ጉዳይ ኣመልኪቱ ምስ ኮንግረስ 
ናይታ ሃገር ክመያየጥ ምዃኑ ኣፍሊጡ 
ኣሎ። ይኹን እምበር፡ እቶም ላዕለዎት ሰበ 
ስልጣን ኣመሪካ፡ ኣብ ልዕሊ ፕረዚደንት 
ቬንዝዌላ ኒኮላስ ማዱሮን መንግስቲ 
ናይ’ታ ሃገርን ወተሃደራዊ ስጉምቲ 
ምውሳድ፡ እቲ ቀዳማይ ምዕራፍ ናይቲ 
ክካየድ ተወጢኑ ዘሎ ወተሃደራዊ ወፍሪ 
ምዃኑ እዮም ኣሚቶም። ኣመሪካ ኣብ 
ዝሓለፈ ቀረባ ሳምንቲ ናብ ዞባ ካሪብያን 
ብርክት ዝበሉ ኣባላት ሓይሊ ባሕሪ 
ብምውፋራ፡ ኣብ ቬንዝዌላ ሃንደበታዊ 
ዝኾነ ወተሃደራዊ ስጉምቲ ክትወስድ 
ትኽእል እያ ዝብሉ ዜናታት ክጋውሑ 
ቀንዮም እዮም። ኣመሪካ ዛጊት ‘ጀራልድ 
ኣር ፎርድ’ ዝተሰምየት - ኣስታት 90 
ነፈርቲ ውግእ ክትሽከም ትኽእል ደርማስ 
መርከብ ውግእ፡ ምስ ኣስታት 4,000 
መርከበኛታት፡ ካልኦት 7 መራኽብ 
ውግእ፡ ኤፍ-35 ዝዓይነተን ነፈርቲ ውግእ፡ 
ከምኡ ድማ ኒኲለሳዊ ኣጽዋር ዝዋደደላ 
ሳብማሪን ናብ ዞባ ካሪብያን ከም ዘጸገዐት 
እዩ ዝፍለጥ። ካብ ዝሓለፈ ወርሒ 
መስከረም ንነጆው ጥራሕ፡ ሰራዊት 
ኣመሪካ ኣብ ዞባ ካሪብያንን ሰላማዊ 
ውቅያኖስን ኣብ ልዕሊ ዝንቀሳቐሳ ዝነበራ፡ 
ዕጸ ፋርስ ከም ዝጸዓና ዝገለጸን ጀላቡ 
ልዕሊ 21 ግዜ መጥቃዕትታት ኣካዪዱ 
ኣሎ። በቲ ዝተኻየደ መጥቃዕትታት 
ድማ ብውሕዱ 83 ሰባት ከም ዝተቐትሉ 
ተፈሊጡ ኣሎ። 
ፕረዚደንት ዶናልድ ትራምፕ፡ 

ንኹሉ’ቲ ብዘይ ሕጋዊ መንገዲ 
ናብ ኣመሪካ ዝኣቱ ዕጸ ፋርስ ኣብ 
ትሕቲ ቁጽጽር ንምውዓል ዘይተኣደነ 

ወተሃደራዊ ሓይሊ ኣዋፊሩ ይሰርሕ 
ከም ዘሎ እዩ ሓደ ካብ’ቶም ላዕለዎት ሰበ 
ስልጣን ናይ’ታ ሃገር ዝገልጽ። ኣመሪካ፡ 
ፕረዚደንት ቬንዝዌላ ኒኮላስ ማዱሮ፡ 
ነቶም ናብ ልኡላዊ ግዝኣታ ብዘይሕጋዊ 
መንገዲ ዕጸ ፋርስ ከም ዘሰጋገሩን ብሞት 
ኣሽሓት ኣመሪካውያን ተሓተቲ ከም 
ዝኾኑን ዝጠቐሰቶም ጉጅለ ገበነኛታት 
ክድግፍ ከም ዝጸንሐ እያ ትኸስስ። 
በዚ ከኣ፡ ፕረዚደንት ኒኮላስ ማዱሮ፡ ኣብ 
ትሕቲ ቀይዲ ከእትዎ ዝኽእል ኣገዳሲ 
ሓበሬታ ንዝሃበ ውልቀ-ሰብ ይኹን ትካል፡ 
ናይ 50 ሚልዮን ዶላር ሽልማት ሰሊዓ 
ምህልዋ ይፍለጥ። መንግስቲ ኣመሪካ 
ብተወሳኺ፡ ፕረዚደንት ማዱሮ ይኹን 
ካልኦት ኣብ ትሕቲኡ ዘለዉ ላዕለዎት 
ሰበ ስልጣን ናይ’ታ ሃገር፡ ንሕጋዊ 
መንግስቲ ቬንዝወላ ከም ዘይውክሉ 
እዩ ዝገልጽ። ማዱሮን ላዕለዎት ሰበ 
ስልጣናቱን፡ ቀንዲ ተሓተትቲ ናይቲ ናብ 
ኣመሪካን ኤውሮጳን ዝኣቱ ዘይሕጋዊ ዕጸ 
ፋርስ ምዃኖም’ውን፡ መንግስቲ ኣመሪካ 
ብተደጋጋሚ’ዩ ዝኸስስ። ካብ 2013 
ኣትሒዙ ፕረዚደንት ቬንዝዌላ ኮይኑ 
ዘገልግል ዘሎ ኒኮላስ ማዱሮ፡ ኣመሪካ 
ካብ ስልጣኑ ክትኣልዮ ከም እትሓስብ፡ 

እንተኾነ ነቲ ዝካየድ ፈተነታት ዕልዋ 
ህዝብን ሰራዊትን ሃገሩ ኣትሪሮም ከም 
ዝቃወምዎ እዩ ዝገልጽ። ኣመሪካ ኣብ 
ዝሓለፈ ዓመት፡ ነቲ ንሳልሳይ ግዜኡ ኣብ 
ፕረዚደንታዊ ምርጫ ቬንዝዌላ ዝተዓወተ 
ማዱሮ፡ ከም ዘይሕጋዊ መራሒ ከም 
እትቖጽሮ ብወግዒ ኣፍሊጣ እያ። 
ምምሕዳር ፈደራል ኣቬሽን ኣመሪካ፡ 

ናብ’ተን ብክሊ ኣየር ቬንዝወላ ዝበራ 
ሲቪላውያን ነፈርቲ ናይ’ታ ሃገር ዝሓለፈ 
ሰሙን ናይ ሓደጋ መጠንቀቕታ 
ኣመሓላሊፉ እዩ። ብድሕሪ’ዚ ከኣ፡ 
ብርክት ዝበላ መንገዲ ኣየራት ኣመሪካ 
ናብ ቬንዝዌላ ዘካይድኦ ዝነበራ በረራታት 
ሰሪዘንኦ ኣለዋ። ፕረዚደንት ዶናልድ 
ትራምፕ፡ ነቲ ‘ዲ ሎስ ሶልስ’ ዝተሰምየ 
ቀንዲ ኣሰጋጋሪ ዕጸ ፋርስ ምዃኑ 
ዝንገረሉ ጉጅለ፡ ኣብ መዝገብ ኣሸበርቲ 
ጉጅለታት ክሰፍር ንዘውጽኦ መደብ 
ካብ ዝሓለፈ ሰኑይ ኣትሒዙ ተግባራዊ 
ገይሩዎ ኣሎ። ‘ዲ ሶል ሶልስ’፡ ኣመሪካ 
ኣብ ዘይሕጋዊ ምስግጋር ዕጸ ፋርስን 
ዘይሕጋዊ ዕደናን ንዝተዋፈሩ ናይ ገበን 
ጉጅለታት ንምስያም እትጥቀመሉ ቃል 
ምዃኑ እዩ ዝንገር። ኣመሪካ፡ ‘ዲ ሶል 
ሶልስ’ ብዝተፈላለየ መንገድታት ኣቢሉ 

‘ናርኮቲክ’ ዝተሰምየ ኣደንዛዚ ዕጸ ፋርስ 
ናብ ውሽጢ ግዝኣታ ከሰጋግር ከም 
ዝጸንሐ ብምኽሳስ እያ ኣብ መዝገብ 
ኣሸበርቲ ኣስፊራቶ ዘላ። ኣመሪካ ነዚ 
ናይ ገበን ጉጅለ ምስ ኣሸበርቲ ምጽብጻባ 
እምበኣር፡ ብመሰረት እቲ እትሰርሓሉ 
ዘላ ሕጊ፡ ምሉእ ብምሉእ ንምድምሳስ 
ኣብ ልዕሊኡ ወተሃደራዊ ስጉምቲ 
ክትወስድ ትኽእል እያ። ብመሰረት እቲ 
ሕጂ ተመሓላሊፉ ዘሎ ውሳነ፡ እዚ ኣብ 
መዝገብ ኣሸበርቲ ሰፊሩ ዘሎ ‘ዲ ሶል 
ሶልስ’ ዝተባህለ ጉጅለ፡ ንፕረዚደንት ኒኮላስ 
ማዱሮን ካልኦት ላዕለዎት ሰበ ስልጣን 
ናይ’ታ ሃገርን ዝውክል እዩ። እንተኾነ፡ 
ሚኒስትሪ ጉዳያት ወጻኢ ቬንዝዌላ፡ እቲ 
ብኣመሪካ ዝቐረበ ክሲ ሓሶት ምዃኑ 
ብምግላጽ፡ ነቲ ስጉምቲ ብትሪ ኮኒንዎ 
ኣሎ። ምምሕዳር ትራምፕ፡ ፕረዚደንት 
ኒኮላስ ማዱሮ ዝመርሖ መንግስቲ 
ቬንዝዌላ ንኮከይን (ዓይነት ዕጸ ፋርስ) ከም 
መሳርሒ ኲናት ንምጥቃም ናብ ኣመሪካ 
ብብዝሒ ከውሕዞ ከም ዝጸንሐ እዩ 
ዝወቅስ። ኣመሪካ ኣቐዲማ ንከም ብዓል 
ኣልቃዒዳን ዳዕሽን ዝኣመሰሉ ዕጡቓት 
ጉጅለታት ኣብ መዝገብ ውድባውያን 
ኣሸበርቲ ከም ዘስፈረቶም ዝፍለጥ እዩ። 
ብመሰረት እቶም ኣብ 2020 ዝተኻየዱ 

መጽናዕትታት፡ 74 ሚእታዊት ካብቲ 
ናብ ኣመሪካ ብዘይ ሕጋዊ መንገዲ 
ዝውሕዝ ዕጸ ፋርስ፡ ብሰላማዊ ውቅያኖስ 
ኣቢሉ’ዩ ዝኣቱ። እንተኾነ፡ ቬንዝዌላ 
ከም መሰጋገሪ ናይቲ ካብ ኤውሮጳን 
ኮሎምብያን ናብ ኣመሪካ ክኣቱ ዝጸንሐ 
ዕጸ ፋርስ ኮይና ምጽናሓ እዩ ዝጥቀስ። 
ኣመሪካ ነዚ ዝተጠቕሰ ጻዕቂ ምስግጋር 
ዕጸ ፋርስ ንምቁጽጻር ብዝብል ምስምስ፡ 
ምስ ትሪንዳድን ቶባጎን ኣብ ውሽጢ 
ወርሒ ንኻልኣይ ግዜኣ ወተሃደራዊ 
ልምምድ ተካይድ ምህላዋ ይፍለጥ።        
እዚ ከምዚ’ሉ እንከሎ፡ ላዕለዋይ 

ወተሃደራዊ ኣማኻሪ ፕረዚደንት ዶናልድ 
ትራምፕ ዝኾነ ዳን ከይን፡ ዝሓለፈ ሰኑይ 
ናብ ፖርቶሪኮ ተጓዒዙ ምስ’ቶም ኣብኡ 
ዓስኪሮም ዘለዉ ወተሃደራት ሃገሩ 
ከም እተዘራረበ ተፈሊጡ። ምምሕዳር 
ዶናልድ ትራምፕ ኣብ ዞባ ካሪብያን 
ዘካይዶ ዘሎ ወተሃደራዊ ንጥፈታት 

እናሓየለ ኣብ ዝኸደሉ ዘሎ እዋን፡ ዳን 
ከይን ንኻልኣይ ግዜኡ እዩ ናብ’ቲ ዞባ 
ዘምርሕ ዘሎ። ኣመሪካ ድሕሪ 1990ታት 
ንመጀመርታ እዋን እያ ኣብቲ ዞባ 
ብኣሽሓት ዝቑጸሩ ወተሃደራት ኣዋፊራ 
ዘላ። ኣብዚ እዋን ኣብ ዞባ ካሪብያን 
ብገምጋም ኣስታት 15 ሽሕ ወተሃደራት 
ኣመሪካ ተዋፊሮም ኣለዉ። ካብዚኣቶም፡ 
እቶም 5 ሽሕ ኣብ ፖርቶሪኮ ዓስኪሮም 
ይርከቡ። ኣመሪካ፡ ኣብ ሆንድራስን ኲባን 
እውን ወተሃደራዊ መዓስከራት ከም 
ዘለዋ እዩ ዝንገር። ኣብ’ተን መሻርኽታ 
ዝበሃላ ኤልሳልቫዶርን ኣሩባን እውን፡ 
ሓባራዊ ናይ ድሕነት መቆጻጸሪ ስርዓተ 
ሓበሬታ ከም ዘለዋ ይሕበር። በዚ ከኣ፡ 
ፕረዚደንት ዶናልድ ትራምፕ ንኻልኣይ 
ግዜኡ ናብ ስልጣን ካብ ዝድይብ 
ንደሓር፡ ብዘይሕጋዊ ምስግጋር ዕጸ ፋርስ 
ዝተኸሰሱ ብርክት ዝበሉ ቬንዝዌላውያን 
ኣብታ መሻርኽቲ ኣመሪካ ተባሂላ ዘላ 
ኤልሳልቫዶር ኣብ ዝርከብ ቤት ማእሰርቲ 
ተዳጒኖም ይርከቡ።  
ፕረዚደንት ትራምፕ፡ ዝሓለፈ ሰኑይ 

ንኣማኸርቱ ኣብ ዝሃቦ ሓድሽ ሓበሬታ፡ 
ምስ ፕረዚደንት ኒኮላስ ማዱሮ ኣብ 
ዘይተወሰነ እዋን ቀጥታዊ ዝርርብ 
ከካይድ መደብ ከም ዘለዎ እዩ 
ኣፍሊጡ። ኣብ 2020፡ ክፍሊ ፍትሒ 
ኣመሪካ፡ ንፕረዚደንት ማዱሮን ካልኦት 
14 ላዕለዎት ሰበ ስልጣን ናይ’ታ ሃገርን፡ 
“ነቶም ናብ ኣመሪካ ‘ኮከይን’ ዝዓይነቱ 
ዕጸ ፋርስ ከእትዉ ዝጸንሑ ናይ ገበን 
ጉጅለታት ክድግፉ ጸኒሖም፡” ክብል 
ከሲስዎም ነይሩ እዩ።
ኣብ ሰሜናዊ ክፋል ደቡብ ኣመሪካ 

እትርከብ ቬንዝዌላ፡ ኣስታት 22 ሚልዮን 
ህዝቢ ዘለዋ ኰይና፡ ብእትውንኖ ዕቑር 
ነዳዲ ዘይቲ ኣብ ዓለም መወዳድርቲ ከም 
ዘይብላ ይንገረላ።

ሎሚ ኣብ ERI-TV 
ሰዓት	 መደብ

12፡00	 ሃገራዊ መዝሙር
12፡02	 ፍኖተ ሂወት
12፡30	 ዜና (ትግርኛ)
12፡50	 ዜና ስፖርት
12፡55	 ካብ ዞባታት
13፡30	 ዜና (ዓረብ)
13፡45	 ሄሎ ደባይዋ                                                                                                                                             
      ቀጥታ
15፡30	 ዶክመንት
16፡04	 ሞዛይክ 1ይ
17፡00	 ዜና(ትግርኛ)
17፡15	 ዓለም ስነ ጥበብ 
17፡30	 ዜና(ዓረብ)
17፡45	 ሞዛይክ 2ይ
19፡25	 እትመት
20፡00	 ዜና (ትግረ)
20፡15	 ገለብ  ደሓን    
21፡00	 ዜና ትግርኛ
21፡25	 ፊልም ጾ`ታ ዓዲ
22፡00	 ዜና (ዓረብ)
22፡10	 ድራማ
22፡30	 ዜና (እንግሊዝ)
22፡40	 እንዳ  ዝማም

ካብ ዞባታትካብ ዞባታትካብ ዞባታትካብ ዞባታት
“ዝስራሕ ዘሎ ጽርግያ፡ ዓቢ መስተርሆት ዝፈጥረልና እዩ’’ ነበርቲ ዳምባን ዓዲ-ቐረጽንናዝሬት በይን

ወ/ኣ/ዜ/ዞባ ማእከል
ስእሊ - የውሃንስ መብራህቱ

ኣቶ ጎይትኦም ጊለ ኣቶ የውሃንስ ሃብተጽዮን

ጆሜትራ ኣማኑኤል ምሕረትኣብ

ኣቶ ሳሙኤል ወልደሩፋኤል

ትሕተ ቅርጺ መጐዓዝያ፡ መትኒ ምዕባለ’ዩ። 
ብዘይ ትሕተ ቅርጺ መጐዓዝያ፡ ክሳለጥ 
ዝኽእል ዓቢ ይኹን ንእሽቶ ልምዓታዊ፡ 
ቊጠባዊ፡ ማሕበራዊ፡ ህንጻዊ፡ ወዘተ. ስራሓት 
የለን። ኣብ’ዚ ግዜ’ዚ ኣብ ዝለዓለ ደረጃ 
ምዕባለ በጺሐን ዝርከባ ሃገራት፡ ምዕባለአን 
ብምውድዳር ትሕተ ቅርጺ መጐዓዝያ 
ወይ ጽርግያ’ዩ ጀሚሩ። ስለዚ፡ መስመራት 
መጐዓዝያ፡ ናይ ቀዳምነት ቀዳምነት 
ተዋሂቡዎ፡ ክሳለጥ ግድነት ይኸውን። ናይ 
መጐዓዝያ ትሕተ ቅርጺ ምስ ዝዋደድ ከኣ፡ 
እቲ ርክብ ናይ ህዝብታት ይቕልጥፍ፡ 
እቲ ንጥፈታት ይዓቢ፡ እቲ ኣሳልጦ ድማ 
ብዝቐልጠፈ ይፍጸም’ሞ፡ እቲ ዝተደልየ 
ምዕባለ ድማ፡ ኣብ ዝሓጸረ እዋን ይረጋገጽ።
መንግስቲ፡ ሓቅነት ናይ’ዚ ክግለጽ ዝጸንሐ 

ብዝግባእ ብምግንዛብ፡ ካብ ጽባሕ ናጽነት 

ኣትሒዙ፡ ኣብ ምውዳድ ትሕተ ቅርጺ 
መጐዓዝያ ወይ መስመራት መጐዓዝያ፡ 
ብዙሕ ባጀት ኣፍሲሱ፡ ኣብ ምስራሕ ናይ 
ሓመድን ቅጥራንን ጽርግያታት፡ ዘነይት 
ስራሓት ዓሚሙ እዩ። ብዙሓት ዘይተራኸባ 

ዝነበራ ዓዲታት፡ ብመስመራት ጽርግያ 
ክራኸባ ስለ ዝኸኣላ ከኣ፡ ስሉጥ ቊጠባውን 
ማሕበራውን ንጥፈታተን ከሰላስላ 
በቒዐን’የን። ማዕረ ማዕሪኡ ድማ፡ ህዝቢ፡ 
ብኮም ተጠርኒፉ፡ ብፍላይ ኣብ ምስራሕን 
ምጽጋንን ናይ ሓመድ ጽርግያታት፡ ተዘካሪ 
ዕማም ኣሰላሲሉ እዩ።
ኣብ ምውዳድ ትሕተ ቅርጺ መጐዓዝያ፡ 

ተራን ሱታፌን ህዝቢ ልዑል’ዩ። 
ብቐንዱ’ውን ብዘይ ተሳትፎ ህዝቢ ወይ 
ኮም፡ ክዕመም ዝኽእል ስራሓት የለን። 
ህዝቢ ዘይተሳተፎ ዕማም’ውን፡ ውጽኢታዊ 
ክኸውን ኣይክእልን’ዩ። ኮም ዝተሳተፎ 
መደባት ልምዓት ግና፡ ዕዉትን ቀጻልነት 
ዘለዎን እዩ። ብፍላይ ኣብ ከባቢ ዓዲታት 
ዝትግበሩ ልምዓታዊ ስራሓት፡ ንጡፍ 
ተሳታፍነት ናይ’ቲ ኣብ’ቲ ከባቢ ዝነብር 
ህዝቢ ክህልዎ ግድነት ይኸውን። ህዝቢ፡ 
እንተስ ብጉልበቱ እንተስ ብገንዘቡ ምስ 
ዝሳተፍ ከኣ፡ ኣብ’ቲ ዝስራሕ ዕማማት ዋንነት 
ስለ ዝስምዖ፡ ውጽኢት ናይ’ቲ ወፍሪ ዕዉት 
ክኸውን ዘጠራጥር የብሉን። 

ስለዚ፡ ኮም ዝሰረቱ ንጥፈታት ምዕባለን 
ወፍርን፡ ብዝለዓለ መልክዑ ክድፍኣሉ 
ለበዋ ዘድልዮ ኣይኮነን። እቲ ምንታይ፡ ኮም 
ዘይተሳተፎ ልምዓት፡ ኮም ዘይተሳተፎ ምዕቃብ 
ማይን ሓመድን፡ ኮም ዘይተሳተፎ ምግራብ፡ 
ኮም ዘይተሳተፎ ስፖርታዊ ንጥፈታት፡ 
ኮም ዘይተሳተፎ ትምህርታዊ ንጥፈታት፡ 
ኮም ዘይተሳተፎ ሕርሻዊ ንጥፈታት፡ ኮም 
ዘይተሳተፎ ከባቢያዊ ጽሬት ወዘተ፡ ክዕወት 
ስለ ዘይክእል፡ ኮም ዝሰረቱ ልምዓትን ህንጸትን 
ክሕይል ይግባእ።   
ነበርቲ ዳምባን ዓዲ ቐረጽን፡ ሓደ ኣብነት 

ናይ’ዚ ክግለጽ ዝጸንሐ’ዮም። ንሳቶም፡ ነቲ ካብ 
ቀንዲ መስመር ኣስመራ - ደቀምሓረ ተበጊሱ 
ናብ ዓዲታቶም ዘእቱ፡ ኣብ ኣገልግሎት 
መጐዓዝያ ከጋጥሞም ዝጸንሐ ጸገም 
ንምቅላል’ዮም ናይ ሓመድ ጽርግያ ብወፈራ 
ብምጽጋን፡ ዓቢ መስተርሆት ዝፈጥር ስራሓት 
ዘሰላስሉ ዘለዉ። እቲ ብማሽነሪ ተደጊፉ 
ዝካየድ ዘሎ ምጽጋንን ምግፋሕን ዘጠቓልል 
መደብ፡ ካብ እምበይቶ ተበጊሱ ንሰለስተ 
ዓድታት ማለት ዓዲሕደሮም፡ ዳምባን ዓዲ-
ቐረጽን ዘራኽብ 13 ኪሎ-ሜተር ንውሓትን 
7 ሜተር ግፍሕን ዝሽፍን እዩ። 
ምምሕዳር ከባቢ ዳምባ ዓዲ-ቐረጽ፡ ካብ 

ኣስመራ ንሸነኽ ደቡብ 25 ኪሎ ሜተር 
ርሒቓ’ያ ትርከብ። መስመር መጐዓዝያ 
ዳምባን ዓዲ-ቐረጽን ድማ ኣብ ዝሓለፈ ግዜ፡ 
ብሰንኪ ዘይጥጡሕ መስመር ተቛሪጹ’ዩ 
ጸኒሑ። እዚ ከኣ፡ ኣብ ነበርቲ ብሓፈሻ፡ ኣብ 
ኣደታት ድማ ብፍላይ፡ ኣብ እዋን ሕርስን 
ጥንስን ሕክምናዊ ኣገልግሎት ኣብ ምርካብ፡ 
ከምኡ’ውን ኣብ ምርካብ ስሉጥ ማሕበራዊ 
ኣገልግሎት፡ ጸገማት ክፈጥር ክኢሉ’ዩ። በዚ 
ሕጂ ተገይሩ ዘሎ ጽገናን ምምሕያሽን ናይ’ቲ 
መስመር መጐዓዝያ፡ ክልቲአን ዓዲታት 
ዝነበረን ጸገማት ከቃልላን ዝሓሸ መስተርሆት 
ክረኽብን ከኽእለን’ዩ። ኣብ ነበርቲ ክልቲኣን 
ዓድታት ዝንጸባረቕ ዘሎ ሓያል ናይ 
ምርድዳእን ውዳበን ተሳታፍነት ከኣ፡ እቲ 
ስራሕ ብዓወት ኣብ ምስልሳሉ 
ልዑል ኣበርክቶ ክህልዎ’ዩ። 
እቲ ዝጽገን ዘሎ መስመር 

መጐዓዝያ፡ ንዞባታት ማእከልን 
ደቡብን ስለ ዘራኽብ፡ 
ስትራተጂያዊ ኣገዳስነቱ 
ዕዙዝ ከም ዝኾነ’ዩ፡ ካብ 
ክፍሊ ህንጻዊ ልምዓት ዞባ 
ማእከል ጆሜትራ ኣማኑኤል 
ምሕረትኣብ ዝሕብር። እቲ 
ስራሕ ዝዕመም ዘሎ፡ እተን 
ዓድታት ብዝወሰድኦ ተበግሶ፡ 
ብክፍሊ ህንጻዊ ልምዓት ፍቓድ 
ስለዝተዋህበን ከም ዝኾነ ጠቒሱ 

ከኣ፡ በቲ ዝካየድ ዘሎ መስርሕ ምጽጋንን 
ምስፋሕን መስመር መጐዓዝያ፡ ነበርቲ 
ንዘርእይዎ ዘለዉ ተወፋይነትን ጻዕርን 
ኣድናቖቱ ገሊጹ። ጆሜትራ ኣማኑኤል 
ምሕረትኣብ ኣስዒቡ፡ ዝጽገንን ዝመሓየሽን 
ዘሎ ናይ ሓመድ ጽርግያ፡ ናይ ማይ 
ክዖ መንገዲ ከም ዝስርሓሉ ብምሕባር፡ 
እቲ መደባት ክሳብ ዝዛዘም፡ ተሳታፍነትን 
ኣበርክቶን ናይ’ተን ዓዲታት ብኹሉ ሸነኹ 
ክዓዝዝ ተማሕጺኑ።  
ኣመሓዳሪ ምምሕዳር ዓዲ ዳምባን 

ዓዲ-ቐረጽን ኣቶ ዮውሃንስ ሃብተጽዮን 
ብወገኑ፡ “ዓዲታት ዳምባን ዓዲ-ቐረጽን 
ካብ ጽርግያ ምሕድግ ዝበላ ብምዃነን፡ 
ኣብ መጐዓዝያ ክጽገማ ጸኒሐን’የን። እቲ 
ዝርካቡ ዝነበረ ናይ ሓመድ ጽርግያ’ውን፡ 
ብምኽንያት ዲጋ ዓዲ-ኣሕደሮም ተቛሪጹ’ዩ 

ጸኒሑ። እንተ ኾነ፡ ነፍሲ-ወከፍ ነባሪ ናይ 
ክልቲኣን ዓድታት 2 ሽሕ ናቕፋ ክኸፍል 
ሳላ ዝተገብረ፣ ኣብ ወጻኢ ሃገር ዝነብሩ 
ተወለድቲ ድማ በብእጃሞም ገንዘብ ሳላ 
ዝተሰልዓሎም፡ መስርሕ ምጽጋንን ምስፋሕን 
ናይ’ቲ ጽርግያ ክብገስ ክኢሉ፣ ኣብ’ዚ ሕጂ 
በጺሑዎ ዘሎ ጽቡቕ ደረጃ’ውን በጺሑ” 
ድሕሪ ምባል፡ ነበርትን ተወለድቲ ዓዲን 
ንዝወሰድዎ ሓያል ተበግሶ ሞጒሱ።
ኣብ’ቲ ወፈራ ዝሳተፋ ዘለዋ ኣደታት 

ክልቲአን ዓዲታት፡ “ሆ ይብሃል ኣሎየ ኣፍሮ 
ንዓ ተሎ”፣ “ሳላ እዞም ደቀየ፡ እሾኽ’ኳ የብላ 
መንገደየ” እናበላ’የን፡ ንወፋሮ ሞራልን ተስፋን 
ዘስንቕ ጥዑም ደርፊ እናደረፋ ዝሰርሓ 
ዘለዋ። እዚ ከኣ፡ ነቲ ስራሕ ፍሉይ ሓጎስን 
ኒሕን እናስነቐ፡ ብናህሪ ክጐዓዝ ኣኽኢሉዎ 
ኣሎ። ኣቦታት፡ ተመሃሮን ህጻናትን እውን፡ 
በብእጃሞም ኣበርክቶኦም 
እናወፈዩ ይሰርሑ ስለ 
ዘለዉ፡ እቲ ተጀሚሩ ዘሎ 
ስራሕ ብውሁድ ቅልጽም 
ህዝቢ ብዓወት ከም ዝዛዘም 
ዘጠራጥር የብሉን። 
ነባሪት ዳምባ ወ/ሮ ጽገሬዳ 

በላይ፡ ብሰንኪ’ቲ ኣብ’ቲ ዓዲ 
ዝነበረ ጸገም መጐዓዝያ፡ 
ብፍላይ ንደቂ ኣንስትዮ 
ኣብ እዋን ጥንስን ሕርስን 
ጸገማት የጋጥመን ምንባሩ 
ጠቒሳ፡ ነቲ ጸገም ንምፍታሕ፡ 
ንዝተዋህቦም ሰራሕ ብሕጉስ መንፈስ 
ተቐቢሎም፡ ብጉልበቶም ይሰርሑ ከም 
ዘለዉ ትገልጽ። እቲ ተጀሚሩ ዘሎ ስራሕ 
ብዓወት ክሳብ ዝዛዘም ከኣ፡ ብመራሕቲ 
ናይ’ቲ መደብ ዝውሃቦም ሓበሬታ ኣብ 
ምትግባር ድሉዋት ከም ዘለዉ ትሕብር። 
ነባሪት ዓዲ-ቐረጽ ወ/ሮ ግደይ ኣለማዮ 

ብግደኣ፡ ካብ ዓዲ-ቐረጽ ናብ ጽርግያ 
ንምብጻሕ ዘሎ ርሕቀት፡ ብእግሪ ናይ 
ክልተ ሰዓት ጉዕዞ ምዃኑ ብምሕባር፡ እዚ 

ከኣ፡ ኣብ ነበርቲ ከቢድ ጸገማት ፈጢሩ 
ከም ዝጸንሐ ኣብሪሃ። ሕጂ ግን፡ ጸገማቶም 
ዝፈትሕ ናይ ሓመድ ጽርግያ ይስርሓሎም 
ስለ ዘሎ፡ ብወገና ኣብ’ዚ ወፍሪ ብምስታፋ፡ 
ሕብንቲ ምዃና ሓቢራ። ነቲ ዕማማ ኣብ 
መወዳእታኡ ኣብ ምብጻሕ ድማ፡ ብዝክኣላ 
ከም እትሰርሕ ኣረዲኣ። 
ኣቶ ጎይትኦም ጊለ ፍስሃየ፡ ተወላዲ ዳምባ 

ነባሪ ከተማ ኣስመራ ከኣ፡ እቲ ስራሕ፡ ክሳብ 
ሕጂ ብጽቡቕ ይሰላሰልን ይዕመምን ከም 
ዘሎ ጠቒሱ፡ ህዝቢ ክልቲአን ዓዲታት 
ንዘርእዮ ዘሎ ተወፋይነትን ውህደትን 
ንኢዱ። ምስኡ’ውን ኣብ’ቲ ስራሕ ዝዋፈሩ 
ዘለዉ መሻርኽትን ነቲ ስራሕ ዝከታተልዎ 
ዘለዉ ዝምልከቶም ኣካላት መንግስትን 
ብዘርእይዎ ዘለዉ ልዑል ተሳታፍነት 
ኣመስጊኑ። ኣብ መጻኢ’ውን፡ እቲ ዕማም 
ክሳብ ኣብ መፈጸምታኡ ዝበጽሕ፡ ኩሉ 

መዳያዊ ኣበርክቶን ጻዕርን ነበርቲ ክዓዝዝ 
ተላብዩ።
ኣቶ ሳሙኤል ወልደሩፋኤል ተወላዲ 

ዳምባ ነባሪ ከተማ ኣስመራ ድማ፡ እቲ 

ንመጐዓዝያ ይኹን ንነበርቲ፡ ኣብ ኩሉ 
ማሕበራዊ ምንቅስቓሳቶም ኣጸጋሚ 
ኮይኑ ዝጸንሐ መንገዲ፡ በዚ ተበጊሱ ዘሎ 
ናህሪ ናብ መዛዘሚኡ ንምብጻሕ፡ ኩሎም 
ነበርቲ ዓቕሞም ብዝፈቕዶ ብጉልበትን 
ንዋትን ንኽሰርሑ ድሉዋት ከምዘለዉ 
ኣብሪሁ። ነበርቲ ክልቲአን ዓዲታት፡ ቀንዲ 
ተረባሕቲ ናይ’ዚ ዝጽገንን ዝሰፍሕን ዘሎ 
ናይ ሓመድ ጽርግያ ባዕላቶም ምዃኖም 
ብምግንዛብ፡ ኢደይ ኢድካ እናበሉ ይዋስኡ 
ስለ ዘለዉ፡ እቲ ስራሕ ቀልጢፉ ተዛዚሙ፡ 
ናይ መጐዓዝያ ኣገልግሎት ክጅምሩ ዘለዎ 
እምነት ገሊጹ።  
ዓዲታት ኤርትራ፡ ጎድኒ ጎድኒ’ቶም 

ብመንግስቲ ዝትግበሩ መደባት ልምዓትን 
ህንጸትን፡ ንሳተን’ውን ኣብ ንሓድሕደን 
ቅዱስ ቅንኢ ዝፈጥር ልምዓታዊ ንጥፈታት 
ኣብ ከባቢአን ከም ዘካይዳ ርዱእ እዩ። እዚ 
ብዓዲታት ዳምባን ዓዲ-ቐረጽን ብወፈራ 
ዝስራሕ ዘሎ ናይ ሓመድ ጽርግያ ድማ፡ 
ነተን ካልኦት ዓዲታት ቅዱስ ቅንኢ ፈጢሩ፡ 
ዘለወን ጸገማት ብዓቕመን ክፈትሓ ኣብነት 
ስለ ዝኾነ፡ ነዚ ተበግሶ ክኽተልኦ ይግባእ።

ወ/ሮ ጽገሬዳ በላይ

ወ/ሮ ግደይ ኣለማዮ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ወራር ቀይሕ ኮኾብን ታኼላ ቀይሕ መስመርን3ይ ክፋል

ኵነታት 2-ውድባት ኤርትራ ኣብ ድሮ 6ይ ወራር፦

ኣብ ዓንቀጽ ካልኣይ ክፋል ናይዚ 
ኣርእስቲ’ዚ፡ ዋዕላ ሃወሻይት ብኽልቲኡ 
ውድባት ምስ ተፈረመን እወታዊ ገስጋስ 
ከርኢ ምስ ጀመረን ኣብ መጀመርታ 
ንህዝብን ተጋደልትን ዓቢ ተስፋን ሞራልን 
ከም ዝሃበ ነቢብና ነይርና። ግን፡ ነዊሕ ከይከደ 
ብወገን ተ.ሓ.ኤ. ኣብ ልዕሊ ንጥፈታት 

ኣሃዱታት ውዳበ ህዝባዊ ግንባር፡ ዕንቅፋት 
ምፍጣር፡ ምትዅታዅን ምህዳድን ዕለታዊ 
ተግባራ ኮነ። ኣብ ደቡብ ኮነ ኣብ ከባቢ 
ሽማንጉስ ዝተራእየ ሰይጣናዊ ተግባር 
ገለ ካብቶም ቀንዲ ንህዝብና ተስፋ ሰላም 
ዘቝረጹዎ ተርእዮታት ነበሩ። ኣብ ልዕሊ 
ሓፋሽ ውድባት ከባቢ ጎደይቲ ዝተፈጸመ 
ጭካነ፡ ኣቦኡ ዘፍለጠ ንዳግማይ ውግእ 
ሕድሕድ ዝዓደመ ሕማቕ ተግባር’ዩ ነይሩ። 
ጎደይቲ (ሮብራ፡) ኣብ ከባቢ ከተማ 

ደቀምሓረ ትርከብ ዓዲ እያ። ጥሪ 1980 ከም 
ኩሉ ሓረስታይ፡ ነቲ ድሕሪ ምጥርናፍ ዘራእቲ 
ቀውዒ ዝስዕብ ንጥፈታት ኣብ ምክያድ 
ነበረት። ኣቶ ገረዝጊሄር መዘንግዕ (ወዲ 
ጎደይቲ) ሓፋሽ ውድብ ህዝባዊ ግንባር’ዩ። 
20 ጥሪ 1980 መርዓ ቆጺሩ ውራይ የሕልፍ 
ነበረ። ኣብቲ መርዓ ድማ ኩሉ ፈታዊ፡ ደቂ 
ዓድን ቤተ ዘመድን ተኣከበ። መሳርሕቱ 
ኣባላት ሓፋሽ ውድባት ኣደታትን መንእሰያት 
ደቀንስትዮን ከይተረፋ ነቲ መርዓ ንምምዕራግ 
ተሳተፋኦ። ሓደ ክልተ ተጋደልቲ’ውን ኣብቲ 
ውራይ ተዓዲሞም ተሳተፉ። ኩሉ ሰብ 
ኣብ ሓጎስን ደስደስን እንከሎ፡ ነታ መዓልቲ 
ሓጎስ ኣጋጣሚ ብምግባር ተስፋ ሰላም 
ህዝቢ ኤርትራ ንኽበንን ደይመደይ ኢሎም 
ዝተዓጠቑ ኣባላት ተጋድሎ ሓርነት ከኣ ምስ 
ህዝቢ ተመሳሲሎም ኣብቲ ጓይላ ተጸንበሩ። 
እቶም ክህረሙ ዝተደልዩ ሰባት፡ ኣባላት 

ሓፋሽ ውዱባት ህዝባዊ ግንባር እዮም። እቶም 
ቀንጸልቲ፡ ኣባላት ሓፋሽ ውዱባት ህዝባዊ 

ክብርኣብ ዘመን ኣባል ሃንደሳ ደቡብ

ጳውሎስ ብርሃነ ኣባል ሃንደሳ ደቡብ

በርሀ ኣስፍሃ ኣባል ሃንደሳ ምብራቕ

ክቡር ኣንባቢ፤ ብዓርቢ 14 ሕዳር 
ኣብ ዝወጽአ ካልኣይ ክፋል ዓንቀጽ 
ናይዚ ኣርእስቲ’ዚ፡ “እቲ ኣብ ወርሒ 
ለካቲት ናይ 1980 ኣብ ጎላጕል 
ዳዕሬማን (ከባቢ ዶርዓስ) ኣብ ቦርደሊን 
ዝተኻየደ ሕድሕዳዊ ውግእ” ምባል 
ተሪፉ፡ “እቲ ኣብ ወርሒ ሓምለ ናይ 
1980 ኣብ ጎላጕል ዳዕሬማን (ከባቢ 
ዶርዓስ) ኣብ ቦርደሊን ዝተኻየደ 
ሕድሕዳዊ ውግእ” ተባሂሉ ክንበብ 
ንሕብር። ብተወሳኺ፡ እታ ዓንቀጽ 
እቲኣ ንገለ ክፋላት ናይ ኣርእስትና 
ዘሊላ ቀሪባ ስለ ዘላ፡ ካብ ሎሚ ጀሚርና 
ንድሕሪት ምልስ ብምባል ነቲ ዝተሰግረ 
ክፋላት ነስዕበልካ ምህላውና ምስ ናይ 
ይቕረታ ንሕብር፤ 

ግናባር ኣብቲ ጓይላ ከም ዝተኣከቡ ብመንገዲ 
ልኡኻቶም ይሕበሩ ነበሩ። ልኡኻት ጀብሃ፡ 
ነቶም ዘዳለዉዎም ቀንጸልቲ ምድንጋር 
ምእንቲ ከይፈጥራሎም፡ ሓፋሽ ውዱባት 
ህዝባዊ ግንባር ኣብቲ ጓይላ ክስዕስዓ ከለዋ 
ፈልዮም ኣቕራሽ ሸለሙወን (ለጠፉለን)። 
ንሳተን ከኣ፡ ካብ ዘይጽበያኦም ሰባት 
ክሽለማ ከለዋ ባህ ስለ ዘይበለን ነቲ ኣቕራሽ 
ይድርብያሎም ነበራ። እቶም ዕጡቓት ከኣ 
ዕላማኦም ኣለልዮም ንሓሙሽተ ደቀንስትዮ 
ሓፋሽ ውዱባትን ክልተ ተጋደልቲን ኣብ 
ማእከል’ቲ ጓይላ ረሺኖምዎም ከዱ።
እቶም ብጠያይት ተ.ሓ.ኤ. ዝወደቑ 

ተጋደልቲ ህዝባዊ ግንባር፡ ተስፋኣለምን 
ያረድን ኣባላት ስንቂ ነበሩ። ካብተን ሓሙሽተ 
ኣባላት ሓፋሽ ውድባት ከኣ፡ ኣብርሀት 
ብጹኣምላኽ፡ ጸጋ ሙሴ፡ ሓጎሳ ጌረሱስ፡ 
ያሲን መሓመድ ከምኡ’ውን ኣብ ሕቝፊ 
ኣደኣ ትጠቡ ዝነበረት ሓንቲ ህጻን ተለኪማ 
ሞይታ። ኣብ ጎደይቲ ተዅሲ ምስ ተሰምዐ፡ 
ካብቲ ኸባቢ ብቐዳምነት ክረድኡ ካብ 
ዝጎየዩ ተጋደልቲ ህዝባዊ ግንባር፡ ጋንታታት 
ሃንደሳ ድሕሪ መስመር (ዞባ ደቡብ) እዮም። 
እዚ ኣሃዱ’ዚ፡ ብዘይካ’ቲ ውሁብ ነተጕቲ 
ናይ ምቕባር ዕማሙ፡ ብጥርኑፍ ኣንጻር 
ተጻብኦታት ወዶገባን ተ.ሓ.ኤ.ን እውን 
ብንጥፈት ይከታተልን ይዋጋእን ነበረ። 
ንኸባቢ ጎደይቲ ከም መበገሲ ተጠቒሙ ኣብ 
ድሕሪ መስመር ንዝነበረ ክፍልታት ውድብ 
ኣብ ምሕጋዝን ምስኡ ተወሃሂዱ ዝተፈላለየ 
ውድባዊ ዕማማት የሰላስልን ነበረ። ምስ 
ህዝቢ ከም ማይን ጸባን ኮይኑ ካብ ህዝቢ 
ዝድለ ሓበሬታን ካልእ ነገራትን ይቕበልን 
ናብ ዝምልከቶ ብምዝርጋሕን ድርብ ዕማም 
የሰላስልን። 
ብወገን ተ.ሓ.ኤ. ኣብ ጎደይቲ ፍንፉን 

ተግባር ክፍጸም ከሎ፡ እቶም ኣባላት ሃንደሳ 
ኣብ ኣድግናን (ዓዲ) ከባቢ ገደለን ነበሩ። 
ኣብ ማእከል ጎደይቲ ተዅሲ ምስ ተሰምዐ፡ 
ወዲ ነበር (መራሒ ጋንታ ሃንደሳ) ጋንታኡ 
መሪሑ ካብ ኣድግና ብቐጥታ ናብ ጎደይቲ 
ኣምርሐ። ጋንታ ጴጥሮስ ርእሶም (ናይ ወዲ 
ርእሶም) እውን ካብ ገደለ ናብ ጎደይቲ 
ኣምርሑ። እቶም ካብ ኣድግና ዝነቐሉ 
ጋንታ ናብ ጎደይቲ ክኣትዉ ከለዉ፡ ኣብ 
ውሽጢ ዓዲ ክጸንሕ ካብ ዝኽእል ጸላኢ ነብሰ 
ምክልኻል ንምግባር፡ ብተገደም ንውሽጢ 
ገስገሱ። ህዝቢ ብወገኑ፡ ኵነታት ውግእ 
ሕድሕድ ዳግማይ ከይጅመር፡ ቀሽን ዓለምን 
ኣምሪሑ ካብ ሕድሕዳዊ ጽንተት ክከላኸል 
ምሕጽንታን ልመናን ጀመረ።
“በጃኹም ደቅና፡ ንስኹም ኢኹም 

ትሰምዑና! ዝፈሰሰ ደም ፈሲሱ እዩ፣ 
ኣይሕፈስን’ዩ!” እናበለ ጸቒጡ ተማሕጸነ። 
ኣብዚ ግዜ’ዚ እቶም ኣብ ጎደይቲ ጽዩፍ 
ተግባር ዝገበሩ ኣባላት ተ.ሓ.ኤ.፡ ኣብ 
ደብሪ እንዳ ብጹኣምላኽ ከይዶም ኮፍ 
በሉ። እታ ካብ ገደለ ዝነቐለት ጋንታ ወዲ 
ርእሶም (ሃንደሳ) ናብኡ ብምኻድ ኣጥቂዓ 
ካብቲ ከባቢ ኣሳጎጎቶም። እቶም ቀዲሞም 
ናብ ጎደይቲ ዝኣተዉ ኣባላት ሃንደሳ 
ብወገኖም፡ ሬሳታቶም ኣልዒሎምን ንህዝቢ 
ኣረጋጊኦምን። ኣብቲ ኻልእ ከባቢ ዝርከቡ 
ሓፋሽ ውድባትን ክፍሊ ህዝብን ተመሳሳሊ 
ሓደጋ ንኸይበጽሖም ደድሕሪ’ቶም ሓደጋ 
ዘውረዱ ኣባት ተ.ሓ.ኤ. ክስዕቡ ግድን ነይሩ። 
ክሳብ ደብርን ምቕልቃል ቀርጸቐምጠን 
ተጓዒዞም ኣብ ከባቢ ቀርጸቐምጠ ሓደሩ። 
ንጽባሒቱ ንቀርጸቐምጠ ወሪዶም ምስ 
ካልኦት ዝተፈላለዩ ኣሃዱታት ናይ ድሕሪ 

መስመር ተወዳዲቦም ናብ ሃዘሞ (ተ.ሓ.ኤ. 
ዘለዉዎ ከባቢ) ገስገሱ። ዕላማ ጕዕዞኦም 
ብቐንዱ ናብ ማይዓይኒ ዝቐንዐ እዩ።
እቶም ናብ ማይዓይኒ ዝገስገሱ ኣሃዱታት፤ 

ክልተ ጋንታ ሃንደሳ፡ ዓንደ ወዲ ብርሃን ዝሓዛ 
ሓንቲ ዝተዋጽአት ጋንታ ናይ ክፍሊ ህዝቢ፡ 
- ናይ ምልሻ’ውን ምስኣ ነይሮም ክኾኑ 
ይኽእሉ፣ ነጋሲ ኣመናይ (ወዲ ፋፋ) ዝሓዛ 
ናይ ስለያ፡ ኣብ ማይዓይኒ ዝጸንሑ ሒደት 
ምልሻን ዝለዓለ ምትሕብባር ናይ ሓፋሽ 
ውድባትን ነይሩዎ። ኣብ ሓበናትን ከባቢ 
ማይዓይንን ዝነበረ ዓቕሚ ሰራዊት ተ.ሓ.ኤ. 
ከኣ ሓደ ቦጦሎንን ሓደ ሓይልን ይበጽሕ።   
ብፍላይ ነቶም ኣብ ጀራዲን ማይዓይኒ 

ዝነበሩ ኣባላት ሕርሻ ህዝባዊ ግንባር ሓደጋ 
ከይወድቁዎም ኣብቲ ቦታ ንምብጻሕ 
ተቐዳደሙ። ሓንቲ ጋንታ ሃንደሳን ካብ 
ካልኦት ክፍልታት ውድብ ዝተኣኻኸቡን 
ብለይቲ ከይተራእያ ናብ ጀራዲን ማይዓይኒ 
ኣትየን ሓደራ። ኣብ ውሽጢ’ቲ ዓበይቲ 
ኣግራብ ናይቲ ሕርሻ ተመሳሲለን ሓደራን 
ወዓላን። ጭኩን ዝሓዛ ሓንቲ ጋንታ 
ሃንደሳ’ውን ኣብ እምባዓርባ ኮይና ትከታተል 
ነበረት። ተኽልዝጊ (ቀይሕ ዕምባባ) ዝሓዛ 
መስርዕ ከኣ፡ ተዅሲ ክሳብ ዝጅመር ኣብ 
መንጎ እምባዓርባን ማይዓይንን ዝርከብ ሰብ 
ዘይነበሮ ሓደ ህድሞ ተሓቢኣ ከም ትጸንሕ 
ተገብረ። 
ሰራዊት ተጋድሎ ሓርነት ኣብ ሓበናት 

ነበረ። ብመሰረት ካብቲ ህዝቢ ዝተረኽበ 
ሓበሬታ፡ ከምቲ ዝተገመተ ነቶም ኣብ ሕርሻ 
ማይዓይኒ ዝነበሩ ተጋደልቲ ህዝባዊ ግንባር 
ክጨውዩ መደብ ኣውጺኦም ወዲኦም ነበሩ። 
ብትምክሕቲ፡ “ነዚኦም ደኣ ውሑዳት 
ስለ ዝኾኑ ብኽሳዶም ሓኒቕና ከነምጽኦም 
ኢና” እናበሉ ርፍድ ምስ በለ ካብ ሓበናት 
ከም ዝነቐሉ ተፈልጠ። እተን ኣጸልሚተን 
ናብቲ ጀራዲን ዝኣተዋ ኣሃዱታት ህዝባዊ 
ግንባር ከኣ፡ ክሳብ ሰራዊት ተ.ሓ.ኤ. ኣብ 
ቦታ ጀራዲን ዝበጽሑ ካብ መሕብኢ 
ከይተንቀሳቐሱ ተሓቢኦም ተጸበዩ። ኣብኣቶም 
ምስ በጽሑ’ዮም ተዅሲ ዝኸፈቱ። 
ተዅሲ ድሕሪ ምኽፋቱ፡ ካብ ጀራዲን 

የማን ተዳልየን ዝጸንሓ ኣሃዱታት ናብቲ 
በሪኽ (ደቡባዊ ምብራቕ ገዛውቲ ማይዓይኒ) 
ብፍጥነት ደየባ። ወዲ ማኢል ዝሓዛ ብዓል 
ክብረኣብ ዘመን ዘለዉዋ መስርዕ ግን ናብ 
ታባ ዓዲባሪን ሃጀሙ። እታ ጨጓር ታባ 
ንምሉእ ጀራዲን ማይዓይኒ ገዛኢት ታባ 
ስለ ዝኾነት፡ እታ መስርዕ ናብኣ ተገዲማ 
እናሃጀመት፡ ወዲማኢል ቅድም ኣቢሉ 
ናብታ ብራኸ ተቐልቀለ። ግን ጀብሃ ድሮ 
ቀዲሞም ሓሊፎም ስለ ዝጸንሑ፡ ንወዲማኢል 
ቀዲሞም ብጥይት ቆለቡዎ። ወዲ ማኢል 
ከኣ ቀዳማይ ስዉእ ናይታ ኵነታት ኮነ። 
እታ መስርዕ ግን ኣይተደናጎየትን፣ እግሪ 

እግሪ ወዲማኢል ናብ ዝባን ክትድብ ኣብ 
ንጡፍ ምንቅስቓስ ነበረት። ግን እቲ ኣገዳሲ 
መታኾሲ ተቖጻጺሩ ዝጸንሓ ሓይሊ ተ.ሓ.ኤ.፡ 
ሕጂ’ውን ንወዲ ኣሚነ ሃሪሙ ንድሕሪት 
ሰጥሖ። በዚ ኣገባብ፡ ኣብ ልዕሊ’ታ መስርዕ 
ተወሳኺ ክሳራ ኣኸተለ። ድሕሪኡ ግን 
ሓይሊ ተ.ሓ.ኤ. ኣብታ ታባ ኮፍ ክትብል 
ዕድል ኣይተዋህበን። እታ መስርዕ ቦምባን 
ጠያይትን ኣዝኒባ፡ ካብቲ ቦታ ደፊኣ 
ንድሕሪት ከም ዝጸድፍ ብምግባር ነታ 
ታባ ተቖጻጸረት። ድሕሪ’ዚ እቲ ከባቢ ምስ 
ተራእየ፡ ኣብቲ ቦታ ተጋደልቲ ተ.ሓ.ኤ. 
እውን ወዲቖም ጸንሑ። 
ድሕሪ ኣገዳሲ ታባ ዓዲባሪን ኣብ ትሕቲ 

ቍጽጽር ወገን ምእታዉ ዝሰዓበ ምዕባለ፡ እቲ 
ኣብ ማይዓይኒ ዝነበረ ዝተወዳደበ ሓይሊ 
ህዝባዊ ግንባር’ውን ጽቡቕ ናይ ምጥቃዕ 
ዕድል ረኸበ። ቀይሕ ዕንባባ ብራድዮ ርክብ፡ 
“ውጻእ ተበገስ” ምስ ተባህለ፡ ካብታ መስርዑ 
ተሓቢኣትላ ዝነበረት ህድሞ ወጺኦም ንጸላኢ 
ብዅሊት ኣጥቅዑዎ። ብሓፈሻ ናይ ፍርቂ 
ሰዓት ጽዕጹዕ ምልውዋጥ ተዅሲ ተኻየደ’ሞ፡ 
ተጋደልቲ ተ.ሓ.ኤ. ናብ እግሪ ተኺሎ ገጹ 
ሃደመ። ኣሃዱታት ህዝባዊ ግንባር’ውን 
እግሪ እግሩ ሰዓባ። “ሓዞ ሓዞ!” እናበላ ክሳብ 
ሓበናትን መሕረድላምን ሰዓባኦ። በቲ ናይ 
ሽዑ ኣጋጣሚ፡ ጎልጎል ሓበናት ክሳብ ሎሚ 
“ጎልጎል ሓዞሓዞ” እናተባህለት ትጽዋዕ ኣላ 
ትበሃል።
ብሸነኽ የማን ካብ ዝሃጀሙ ተጋደልቲ፡ 

ንኣባላት ጸጥታ ጠርኒፉ ዝሃጀመ ነጋሲ 
ኣመናይ (ወዲ ፋፋ) ተሰዊኡ። ኣብ ውግእ 
ማይ ዓይኒ፡ ንሰራዊት ህዝባዊ ግንባር ናይ ሰለስተ 
ተጋደልቲ መስዋእቲ ክሳራ ኣጋጢሙ። 
ብወገን ጀብሃ ዝወደቑ ተጋደልቲ’ውን 
ነይሮም። ተስፋይ ጴጥሮስ ሓደ ካብቶም 
ኣብቲ ውግእ’ቲ ዝወደቑ ተጋደልቲ ጀብሃ 
እዩ። ሓደ ቍሱል’ውን ተማሪኹ ነይሩ። 
ጥይት ብሕቖኡ ኣትያ ብኸብዱ ወጺኣ 
ብህይወቱ ኣብ ኢድ ተጋደልቲ ህዝባዊ 
ግንባር (ብዓል ጳውሎስ ብርሃነ) ወደቐ’ሞ፡ 
ምስ ዝነበሮም ጾር ተሰኪሞምዎ ክጐዓዙ 
ኣጸጋሚ ኮኖም። ንብረት ሕርሻ ሞተረን 
ካልእን ካብ ማይዓይኒ የግዕዙ ስለ ዝነበሩ፡ 
ነቲ ውጉእ ክጸሩዎ ምጥዓም ምስ ሰኣኖም 
ሓድሽ ሓሳብ መጽኦም። እቲ ሓሳብ ናብ 
ብጾቱ ነፋኑዎ ዝብል ነበረ። ኣብ መወዳእታ፡ 
ብገባር ኣጺሮም ናብ ብጾቱ (ተ.ሓ.ኤ.) ከም 
ዝበጽሕ ገበሩዎ። 
ካብቶም ኣብ ማይዓይኒ ዝተዋግኡ 

ኣሃዱታት ህዝባዊ ግንባር፡ ብብዝሕን 
ጥርናፈን ናይ ሃንደሳ’ዩ ትርንዕ ዝበለ ኣሃዱ 
ዝነበረ። ክልተ ጋንታታት ኮይነን፡ ጠርናፊ 
መራሒ ሓይሊ፡ ብርሃነ (ወዲ ስሑል) ነበረ። 
ድሕሪ ውግእ ማይዓይኒ ጀብሃ መረብ 
ሰጊሮም ቅናፍና ዓስከሩ። እንተኾነ፡ ህዝባዊ 
ግንባር ኣብቲ ኸባቢ ርኡይ ሕጽረት 
ዓቕሚ ተዋጋኢ ሰራዊት ነይሩዋ። ኣባላት 
ሃንደሳ፡ ሓንሳብ ንሓሊቦ ሓንሳብ ንጎደይቲ 
እናተመላለሱ ናይ ከባቢኦም ንጥፈትን 
ቍጽጽርን የካይዱ ነበሩ። 
ድሕሪ ኵነታት ጎደይትን ማይዓይንን፡ 

ኣስመላሽ ጎይትኦም ዝበሃል ዝሓዛ ናይ 
ተ.ሓ.ኤ. ቦጦሎኒ ኣብ ከባቢ ማይዓይኒ 
ተንቀሳቒሳ ነይራ። ኣስመላሽ ግን ደጋፊ 
ውግእ ሕድሕድ ኣይነበረን። ሰራዊቱ 
ናብቲ ከባቢ ምስ ኣተወ፡ ምስ ዝምልከቶም 
ሓለፍቲ ህዝባዊ ግንባር ናይቲ ከባቢ ርክብ 
ገይሩ ነይሩ። ካብ ሃንደሳ’ውን ብርሃነ ስሑል 
ካብቶም ንኣስመላሽ ብኣካል ዝረኸቡ ነበረ። 
ኣብ ማይዓይኒ ርክብ ምስ ገበሩ ሓድሕድ 
ተጻብኦ ክውገድ ከም ዝግባእ ተረዳዲኦም። 
ግን፡ እንታይ’ሞ፣ “ሓንቲ ኢድ በይና 
ኣይተጣቕዕን’ያ” ከም ዝተባህለ፡ ኣይኮነን 
ምስ ሓደ ኣዛዚ ቦጦሎኒ ብደረጃ ታሕተዎት 
ዝግበር ውዕል፡ ብደረጃ መሪሕነታት ክልተ 
ውድባት ዝተፈረመ ውዕል’ኳ ክጸንዕ 
ኣይከኣለን። ኣብ ከባቢ ሃዞሞ ምርድዳእ 
እንተተገብረ፡ ኣብ ተመሳሳሊ ግዜ፡ ኣብ 
ከባቢታት ምብራቕ ኣንጻራዊ ተግባር 
ይፍጸም ነበረ። ምኽንያቱ፡ ኣብ ምብራቕ 
ዝነበሩ ሰራዊት ተ.ሓ.ኤ.፡ ኣብ ልዕሊ’ቶም ኣብ 
ምብራቕ ዝነበሩ ኣካላት ውዳበታት ውድብ 
ህዝባዊ ግንባር ዘየቋርጽ ተጻብኦታት 

ይቕጽሉዎ ነበሩ። 
ኣብ ፎሮን ኢንገልን ዝነበሩ ኣካላት 

ጀማሂርን ውዱባትን፡ ህዝቢ ከይሰርዑን 
ከይውድቡን ካብ ተ.ሓ.ኤ. ቀጻሊ 
ዕንቅፋታትን ሓደሓደ ግዜ ድማ ጎነጻዊ 
ስጉምቲ ምውሳድ ልሙድ ተርእዮ ኮይኑ 
ነበረ። ንንጥፈታት ናይተን ውዳበታት 
ከውሕስ ዝኽእል ድልዱል ሓይሊ ህዝባዊ 
ግንባር ብዘይ ምንባሩ፡ እዘን ክፍልታት 
እዚኣተን ኣብ ቀጻሊ ድንዳነ ተ.ሓ.ኤ. ነበራ። 
ውድብ ህዝባዊ ግንባር ከኣ ነዚ ኣብ ግምት 
ብምእታው፡ ካብ ሓይልታትን ካብ ተዋጋኢ 

ክፍልታት ውድብን በብቝሩብ ናብ ፎሮን 
ከባቢ ኢንገልን ሓይሊ ክድርብ ጀመረ።
ካብ ካልእ ከባቢታት ተሳሒበን ናብዚ 

ዝተጠቕሰ ቦታታት ዝተደረባ ኣሃዱታት፡ 
ዝበዝሓ ናይ ሃንደሳን ብርጌድ 44 ነበራ። 
ሓንቲ መስርዕ ካብ ጋንታ ወድሃንስ ሃንደሳ 
ካብ ዓድሹማ ናብ ፎሮ መጽአት። ጠርናፊ 
መራሒ መስርዕ፡ ተስፋይ መዞዞ እዩ። 
መራሒ ሓይሊ ሃንደሳ ወዲ ረዘነን ኮምሽነር 
ጋንታ ጆን ሃልወሳን ዝሓዙዋ ተወሳኺት 
ሓንቲ መስርዕ’ውን ከይደንጎየት ናብ ፎሮ 
ኣርከበት። ኣብ ዓድሹማ (ዓየት) ሓንቲ 
መስርዕ ሃንደሳ ጥራይ ተረፈት። ካብዘን 
ክልተ ናብ ፎሮ ዝኣተዋ መሳርዕ ሃንደሳ፡ 
ሓንቲ ብጃልባ ናብ ኢንገል ሰገረት። ጸኒሓ 
ጋንታ ሸሪፎ (ካብ ብርጌድ 44) ናብ ከባቢ 
ኢንገል መጺኣ፡ ድሉሕ ኣብ ዝተባህለ ቦታ 
(ናብ ዶርዓስ ሸነኽ) ቀዋሚ ቦታ ሓዘት። 
ድሕሪ ጋንታ ሸሪፎ’ውን ሓንቲ ካልእ 
ጋንታ ካብ ብርጌድ 44 ናብ ፎሮ ተደረበት። 
ጠቕላላ ክሳብ መወዳእታ ወርሒ-4 ክልተ 
ጋንታ ናይ ብርጌድ 44ን ክልተ መሳርዕ 
ሃንደሳን ካብ ፎሮ ክሳብ ኢንገልን ድሉሕን 
ኣብ ዝነበረ ትካላት ውዳበታት ህዝባዊ ግንባር 
ከም ኣውሓስቲ ጸጥታ ተደረቡ። 

               ይቕጽል               ይቕጽል

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ምስጋና 

ብዕረፍቲ እነፍቅራ ክብርቲ ወላዲትና 
ወ/ሮ  ርግበ ጊላዝጊ ብርሃነ፡ ዝተሰመዓና 
ሓዘን እናገለጽና፣ ኣብ ሕማማ ዝበጻሕኩምን፡ 
ኣብ መስፍንቶ ዘቃበርኩምናን፡ ኣብ ገዛና 
ብምምልላስን ካብ ውሽጢ ሃገርን ወጻእን 
ብምድዋልን ዘጸናናዕኩምና የቐንየልና ሕሰም 
ኣይትርከቡ እናበልና ሓዘንና ንዓጹ። 
ስድራቤት ነፍ/ኣስፍሃ ገብረስላሴ ምስ ደቆምን 

ምሉኣት ስድራቤትን 

ምስጋና
 

ክቡር ብዓል ቤተይ ኣቶ መስፍን ነጋሽ ተላ፡ 
ብሕማም ምኽንያት ዓሪፉ ኣብ ዓዲ ሰጉዶ 
ዘቃበርኩምናን ኣብ ገዛ ብምምልላስን ካብ 
ውሽጢ ዓዲን ወጻእን ዘጸናናዕኩምናን ሕሰም 
ኣይትርከቡ እናበልና ሓዘንናን ዓጺና ኣሎና።

ብዓልቲ ቤቱ ወ/ሮ ምላሹ ባይረ ምስ ምሉኣት 
ስድራቤት 

ምስጋና
 

ብዕረፍቲ ክብርቲ ኣዴና ወ/ሮ ሃይከል ተኸስተ 
ዘርኣይ፡ ዝተሰመዓና ሓዘን እናገለጽና፣ ኣብ 
ሕማማ ዝበጻሕኩምን ኣብ ጎዳጉዲ ን/ዞባ ሎጎ 
ዓንሰባ ዘቃበርኩምናን፡ ካብ ውሽጢ ሃገርን 
ወጻእን ብምድዋል ዘጸናናዕኩምናን የቐንየልና 
ሕሰም ኣይትርከቡ እናበልና ሓዘንና ንዓጹ። 

ኣቶ የውሃንስ ጸጋይ ምስ ካልኦት ደቃን 
ምሉኣት ስድራቤትን 

ምስጋና 

ብሞት ክቡር ወድናን ሓውናን ዳኒኤል ማና 
ተኽለ፡ ዝተሰመዓና መሪር ሓዘን እናገለጽና፣ ሬሳ 
ካብ ደቡብ ኣፍሪቃ ንምስዳድ ዝተሓባበርኩምና 
ማሕበረ ኮምን ውልቀ ሰባትን፡ ኣብ ኳዜን 
ዘቃበርኩምናን ኣብ ገዛና ብምምልላስን ካብ 
ውሽጥን ወጻእን ብቴለፎንን ዘጸናናዕኩምናን 
የቐንየልና ሕሰም ኣይትርከቡ እናበልና ሓዘንና 
ንዓጹ።
 

ስድራቤት ነፍ/ማና ተኽለ 

ምስጋና 

ብዕረፍቲ ኣዚና ነፍቅራ ክብርቲ ኣዴና 
ወ/ሮ ሳራ ተስፉ ገብረስላሴ ብዓልቲ ቤቶም 
ንነፍስሄር መም/ነጋሽ ተ/ሚካኤል፡ ዝተሰመዓና 
መሪር ሓዘን እናገለጽና፣ ክሳብ ማይድማ 
ኬድኩም ዘቃበርኩምናን ዘጸናናዕኩምናን 
ሕሰም ኣይትርከቡ የቐንየልና እናበልና 
ሓዘንና ከም ዝዓጸና ንገልጽ። 

ደቃ ምስ ምሉኣት ስድራቤት።

1ይ ቤት-ፍርዲ ቀዳማይ 
ደረጃ ዞባ ማእከል ኣስመራ 

  
ወ/ሮ ሳባ ወልደሃይማኖት፡ ብዓል 

ቤተይ ወልደማርያም ሃብተስላሰ መድሃኔ 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 4 ደቀይ ከኣ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን12/12/25 
ኣብ ቤ/ፍ ቁ/47 ይቕረብ።
 
ከሳሲ ሓድጉ ክንፈ ገብረማርያም፡ 

ተኸሳሲ ወራሲ ነፍ/ሄር ለታይ ወርቅነህ 
ስብሃቱ፡ ናይ ውዕል መሸጣ ገዛ ክሲ 
ቀሪቡልካ ስለ ዘሎ፡ ን10/12/25 ኣብ 
ቤ/ፍ 5ይ መጋባእያ ቁ/39 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ንሕብር። 
 
ኣብ መንጎ ፍ/በ/መሰል ንግስቲ 

ሃብተዝግን ፍ/በ/ዕዳ ወ/ረ ነ/ሄር እምባየ 
ሓጎስ፡ ለተንስኤ እምባየ፡ ተስፋኣለም 
እምባየ፡ ራህዋ እምባየ፡ ሕድራይ 
እምባየ፡ ዘካርያስ እምባየ፡ ሰናይት እምባየ፡ 
ገብርኤል እምባየ፡ ወረ/ነሄር ግደይ ሓጎስ 
ዑቕባጽዮን፡ ኣምለሰት ዳምር ዘርኡ፡ 
ፍረወይኒ የማነ፡ ጽገሬዳ የማነ፡ ኣስቴር 
የማነ፡ ዮርዳኖስ የማነ፡ ጴጥሮስ የማነ፡ ሄኖክ 
የማነ፡ ምሕረት የማነ፡ ናእሚ የማን፡ ወ/
ረሄር ጸሃይቱ ሓጎስ ዑቑባጽዮን፡ ተስፋይ 
እምባየ፡ መብራት እምባየ፡ ተኽለ እምባየ፡ 
ዑቕባማርያም እምባየ፡ ወር/ረ/ሄር ኣስፍሃ 
ሓጎስ ዕቑባጽዮን፡ ማመት ኣስፍሃ ሓጎስ፡ 
ለምለም ኣስፍሃ ሓጎስ፡ ዙፋን ኣስፋሃ፡ 
ወ/ረ/ሄ መብራህቱ ኣስፍሃ ሓጎስ፡ ብርሃነ 
መብራህቱ ኣስፍሃ፡ ናዝሬት መብራህቱ 
ኣስፍሃ፡ ወ/ረ/ሄር ግርማይ ኣስፍሃ ሓጎስ፡ 
ምልእተ ግርማይ፡ መርሃዊ ግርማይ፡ 
ቅዱሳን ግርማይ፡ ሂወት ግርማይ፡ ወር/ነ/ር 
ተወልደብርሃን ሓጎስ ዑቕባጽዮን፡ ክላራ 
ተወልደብርሃን፡ ከበደሽ ተወልደብርሃን፡ 
ወ/ረ/ሄር ሃይለ ሓጎስ ዑቕባጽዮን፡ ወ/ረ/
ሄር ኣልጋነሽ ሃይለ፡ ዓወት ስዩም፡ ኤልሳ 
ጎይትኦም፡ ሩታ ስዩም፡ ለምለም ስዩም፣ 
ንዓኹም ዝምልከት ናይ ፈጽሚ ጉዳይ  
ቀሪቡልኩም ስለ ዘሎ፡ ን5/12/25 ኣብ 
ቤ/ፍ 2ይ መጋባእያ ቁ/35 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር።
 

1ይ ደረጃ ቤት-ፍርዲ 
ዕዳጋ እኽሊ 

ብፍ/በ/ዕዳ ከሰተ ዘራጽዮን ተኽሉ፡ 
ብፍ/በ/መሰል ዘርኦም ሃብተ መንግስቱ፡ 
ንጉዳይ ፈጽሚ ዝምልከት ክሲ ቀሪቡልካ 
ስለ ዘሎ፡ መልሲ ሒዝካ ብኣካል ወይ 
ብሕጋዊ ወኪል ን24/12/25 ኣብ ቤ/ፍ 
8ይ መጋባእያ ቅረብ። እንተዘቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ንሕብር። 

1ይ ደረጃ ቤት-ፍርዲ እምባ ደርሆ
 
ከሳሲት ገነት ገብረወልዲ፡ ወኪል 

ዳኒኤል ሃይለ፡ ተኸሳሲ ኣቶ ዓስቡ 
ሃይለ ዓላዊ፡ ናይ ስም ምትሕልላፍ ክሲ 
ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን3/12/25 ኣብ ቤ/ፍ 
ቅረብ። እንተዘቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር።  

ወ/ሮ ሩታ ክብሮም ባይሩ፡ ዝተፈቕደለን ናይ መሸጢ ችኮላታ፡ ካረሜለን ብሽኮትን 
ንግዳዊ ትካለን፡ “ሩታ ክብሮም መሸጢ ካረሜለ፡ ችኮላታን ብሽኮትን” (RUTA 
KIBROM CHOCOLATES, SWEETS & BISCUITS) ተባሂሉ 
ክስየመለን ስለ ዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም 
ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። 
እንተዘይኮይኑ፡ ዝቃወም ኣካል ከምዘይለ ተቖጺሩ እዚ ናይ ንግዲ ስም ከምንምዝግቦ 
ነፍልጥ። 

ክፍሊ ውሽጣዊ ንግዲ 

ወ/ሮ ሩታ ክብሮም ባይሩ፡ ዝተፈቕደለን ናይ መጸገንን መሸጥን ኤለትሮኒክስ ንግዳዊ 
ትካለን፡ “ሩታ ክብሮም ኤለትሮኒክስ ” (RUTA KIBROM ELECTRONICS) 
ተባሂሉ ክስየመለን ስለ ዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም 
ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ 
ነፍልጥ። 

ክፍሊ ውሽጣዊ ንግዲ 

ኣብ ዞባ ማእከል ኣስመራ ንኡስ ዞባ ጸጸራት ዚፕ ኮድ 1B3882 ፕሎት 188 
ፓርሰል E ጎደና 3882-6 ኣብ ሚ/ሪ መሬት ማይን ኣከባብን ቁጽሪ ንብረት 
1BRASM004504/0 ብዕለት 26/03/2025 ብስም ነፍ/ሄር ኣስገዶም ዕቑባጽዮን 
ገብረስላሴ ከምኡ’ውን ወ/ሮ  ሂወት ክንፈ ገብረሩፋኤል ተመዝጊቡ ዋንነቱ 
ዝተረጋገጸ ዘይንቀሳቐስ ንብረት ገዛ፡ ናይ ምርሒት መሬት ስለ ዝጠፈኣና፡ ረኺበዮ 
ወይ ብዕዳ ሒዘዮ ዝብል እንተሎ፡ ኣብ ውሽጢ 30 መዓልቲ ብቁጽሪ ቴለፎን 
07395019 ክሕብረና፣ እንተዘየሎ መተካእታ ክወሃበና ክንሓትት ምዃንና 
ንሕብር። 

ወ/ሮ ሂወት ክንፈ ገብረሩፋኤል 
ወኪል ኣቶ ፍስሃየ ገብረስላሴ ስእሉ

ንሕና ሰልማ ዓወድ ሰሌም +7 ዋንነትና ዝኾነ ገዛ ብስምና ዝተመዝገበ፡ ኣብ ኣስመራ 
ን/ዞባ ማእከል ከተማ፡ ጎደና፡ 117-15 ቁ/ገዛ 2E ቁ/ፕሎት 63 ቁ ፓርሰል ASP 
00039795 መለለዪ ገዛ ASD 00033578 ስፍሓት 248.85 ት/ሜተር ቁ/ምዝገባ 
ንብረት 1፡004211/2 (ካዳስተር) ዝተመዝገበ ዘይንቀሳቐስ ንብረት ክንሸጦ ስለ ዝደለና፣ 
ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጻሉ ዕለት ጀሚሩ 
ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ 
ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ ካስዳስተርን ይቕረብ። 
ተቓውሞ እንተዘይቀሪቡ ግን ኦርጅናል ሰነዳትና ኣቕሪብና ጉዳይና ክነፈጽም 
ምዃንና ንሕብር።

ሳልማ ዓወድ ሳሊም +7 

ኣብ ምም/ን/ዞባ 4+ ኣስመራ ጎደና 131-4 ቁ/ገዛ 53 ፓርሰል ASP00005138 
ስፍሓቱ 137 ዝተደኮነ 6 ክፍሊ 1 ክሽነ 1 ዓይኒ ምድሪ ዘለዎ፡ ብንብረት ቁ/
መለለይ 4774/2015 ኣብ ቤ/ጽ ፓብሊክ ኖታሪ ብስመይን ብስም ወላዲተይ 
ወ/ሮ ለተሚካኤል ሚካኤል ገብሩን ዋንነት ዝተመዝገበ ገዛ፡ እዛ ወላዲተይ ኣብዚ 
ገዛ ንዘለዋ ብጽሒታ ኣብ ቤት ፍርዲ ዞባ ማእከል ቀሪባ ብውህብቶ ስለ ዝሃበትኒ፡ 
ዋንነት ናብ ስመይ ከመሓላልፍ ስለ ዝደለኹ፣ ዝቃወም እንተሎ፡ ኣብ ውሽጢ 
ሓደ ወርሒ ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳታ 
ውሳነ ሒዙ ናብ ቤት ጽሕፈት ፓብሊክ ኖታዮን ካዳስተርን ይቕረብ። ተቓውሞ 
እንተዘይቀሪቡ ግን ሰነዳተይ ሒዘ ጉዳይየ ክፍጽም ምዃነይ እሕብር።

ተኸስተ ብርሀነ ዘወልዲ 

ብስም ሓያት መሓመድሓጎስ ዒሳ ዝተመዝገበ፡ ብቁ.ፍ.ዋኒን ASL00043661 ዝኾነ፡ 
ኣብ ዞባ ማእከል ን/ዞባ ቲራቨሎ ጎደና ተጋደልቲ ቁ/ገዛ -- ዝርከብ ናይ መቀያየሪ 
ኣቑሑት መኪና ትካለይ፡ ንወ/ሮ ዘይነብ ኣሕመድ ዒሳ፡ ኣድራሽ ዞባ ማእከል ን/
ዞባ ዕዳጋ ሓሙስ ጎደና 112-9 ቁ/ገዛ 35 ካብ ዕለት 15/10/2025 ክሳብ ዕለት 
15/10/2030 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ 
ዝወጻሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል 
ሕጋዊ ምዝገባ ከምዝፍጸመሉ ነፍልጥ። 

ሓያት መሓመድሓጎስ ዒሳ
ሕጋዊ ወኪል ሙልኩ መሓመድሓጎስ ዒሳ



ሓዳስ   ኤርትራ 28 ሕዳር 2025 - ገጽ 7መበል 35 ዓመት ቁ.76

ምልክታምልክታምልክታምልክታ
ናጽነት ደስበለ -ሓበን ገብረኣምላኽ- ሳምራዊት መለስናጽነት ደስበለ -ሓበን ገብረኣምላኽ- ሳምራዊት መለስ

ምስጋና 

ብዕረፍቲ ክቡር ብዓል ቤተይ ኣቶ በረኸት 
ዕንቋይ ቀለተ፡ ዝተሰመዓና መሪር ሓዘን 
እናገለጽና፣ ኣብ በለዛ ዘቃበርኩምናን፡ ኣብ ገዛና 
ብምምልላስን ካብ ወጻኢ ቴሌፎን ብምድዋልን 
ዘጸናናዕኩምናን ኩሉኹም ኣሕዋትናን 
ቤተሰብን ፈተውትን ሕሰም ኣይትርከቡ 
የቐንየልና እናበልና ሓዘንና ንዓጹ።
 

ብዓልቲ ቤቱ ኣለም ወልደማርያም 
ምስ ደቁን ምሉኣት ስድራቤትን

ቀሺ የዕብዮ ዘምህረት ኣባይ +4፡ ኣብ ዞባ ማእከል ምም/ን/ዞባ ጸጸራት ከባቢ ቤት 
መኻእ መንበሪ ገዛ ዚፕ ኮድ 1A184 ዝርከብ፡ ኣብ ኮምሽን ብቁ/ምስክር ወረቐት 
112249 መወከሲ ቁ136729 ዝተመዝገበ፡ ካብ ወለድና ነፍ/ዘምህረት ኣባይን 
ነፍ/ት ልኡል ጸጋይን ብውርሲ ዝረኸብናዮ ናብ ስምና ከነሕልፎ ስለ ዝደለና፣ 
ዝቃወም እንተሎ፡ እዚ ምልክታ እዚ ኣብ ጋዜጣ ካብ ዝወጸሉ ጀሚሩ ኣብ ውሽጢ 
ሓደ ወርሒ፡ ካብ ዝምልከቶ ቤት ፍርዲ ናብ ቤት ጽሕፈት ፓብሊክ ኖታሪ 
የቕርብ። 

ቀሺ የዕብዮ ዘምህረት +4 

 ኣብ ዞባ ማእከል ንኡስ ዞባ ማ/ከተማ ጎደና፡ ኣፍዓበት ቁ/ገዛ 51 ብፍ/ፍቓድ ዋኒን 
ASL00042156 ናይ ፌራሜንታ ትካለይ፡ ንኣቶ መድሃኔ ሰለሙን ሃይለ፡ ኣድራሻ 
ዞባ ማእከል ን/ዞባ ማ/ከተማ ጎደና ኣፍዓበት ቁ/ገዛ 51 ብዕለት 22-10-2024 ቁ/መዝ 
278/2024 ብውህብቶ ስለ ዝሃብክዎ፡ ብስም ወሃቢ ዝኽፈሎ ዕዳ ኣለኒ ወይ ይግባኣኒ 
እዩ ዝብል ኣካል እንተደኣ ሃልዩ፡ እዚ ምልክታ እዚ ካብ ዝወጸሉ ዕለት ጀሚሩ ክሳብ 
ሰላሳ መዓልቲ፡ ስልጣን ንዘለዎ ቤት ፍርዲ ተቓውምኡ የቕርብ። እንተዘይኮይኑ፡ 
ዝቃወም ኣካል ከምዘይለ ተቖጺሩ ናብ ስም ተቐባሊ ውህብቶ  ከምዝመላሕለፍ 
አፍልጥ። 

ራህዋ ሚካኤል ገብረኣብ 
ሕጋዊ ወኪል መሓረ ገብረጻድቕ ገብረእግዚኣብሄር

ምስጋና
 ብዕረፍቲ ክብርቲ ወላዲትና ወ/ሮ ኣማረሽ በለው 
ኣግያስ፡ ዝተሰመዓና መሪር ሓዘን እናገለጽና፣ 
ኣብ ግዜ ሕማማ ይኹን ምስ ዓረፈት ገዛና 
እናተመላለስኩምን፡ ካብ ውሽጢ ሃገርን ወጻእን 
ቴለፎን ብምድዋል ዘጸናናንዕኩምናን ናብ ዓዲ 
ናህባይ ብምኻድ ዘቃበርኩምናን የቐንየልና ሕሰም 
ኣይትርከቡ እናበልና ሓዘንና ንዓጹ። 

ቤተሰብ ነፍ/ር መም/ ገብረሂወት ካሳ 
ምስ ምሉኣት ስድራቤት

ምስጋና 

ብመስዋእቲ ዘፍቅሮ ብዓል-ቤተይ ሌ/ኮ 
ብርሃነ ተስፋገርግሽ ቴድሮስ (ወዲ ስሑል) 
ዝተሰመዓና መሪር ሓዘን እናገለጽና፣ ኣብ 
ሕማሙ ዝተመላለስኩምን ኣብ መቓብር 
ሓበርኛታት ኣስመራ ዘቃበርኩምናን፡ ኣብ 
ገዛና ብምምልላስን ካብ ውሽጢን ወጻእን 
ብምድዋል ዘጸናናዕኩምናን ሕሰም ኣይትርከቡ 
እናበልና ሓዘንና ንዓጹ።
 

ብዓልቲ-ቤቱ ሲስተር ኣኽበረት በርሀ 
ምስ ምሉኣት ስድራቤት 

ሰለማዊት ኣብርሃን ሄለን ተስፋይን፡ ኣብ ንኡስ ዞባ ሰንበል ጎደና 867-555 ዝርከብ 
ገዛ ASP 00020190 ASD 00037425 ስፍሐት መሬት 318.66 ት/ሜ ብዝሒ 
ክፍሊ ቀንዲ 7 ተሓጋገዝቲ 5 ዘጠቓለለ፡ ኣብ ቤ/ጽ ካዳስተር ብቑጽሪ መዝገብ 
1ARASM015518 ብስምና ዝተመዝገበ ገዛ ክንሸጦ ስለ ዝደለና፣ ዝቃወም 
እንተሎ፡ ካብ ዝምልከቶ ቤት ፍርዲ፡ ሕጊ ብዝእዝዞ መሰረት መአገዲ ወይ ናይ 
መወዳእታ ይግባይ ዝተባሃለሉ ውሳነ ሒዙ ኣብ ቤት ጽሕፈት ነታዮ ኣብ ውሽጢ 
30 መዓልቲ ይቕረብ። 

ሰለማዊት ኣብርሃ

ኣነ ወ/ሮ ዮዲት ሃይለ ኣስገዶም፡ ነዚ ኣብ ምም/ዞባ ማእከል ኣስመራ ምም/ን/ዞባ 4+ 
ኣስመራ ዞባ 9 ምም/03 ጎደና ነፋሲት ጻዕዳ፡ ቁጽሪ ገዛ 9/11 ቁጽሪ ዚፕ 1A131 
ቁጽሪ ፓርሰል  ASP00053393 ብምም/ዞባ ማእከል ቤት ጽሕፈት ፓብሊክ ኖታሪ 
ስፍሓቱ ኣስታት 160 ት/ሜትሮ ዘይንቀሳቐስ ንብረት ገዛ፡ ንወ/ሮ መስቀላ ተወልደ 
መንግስትኣብ ክሸጠላ ስለ ዝደለኹ፣ ዝቃወም እንተሎ፡ ካብ ዝምልከቶ ቤት ፍርዲ 
መአገዲ ሒዙ ኣብ ውሽጢ 30 መዓልቲ (ሓደ ወርሒ) ኣብ ቤ/ጽ ፓብሊክ ኖታሪን 
ቤ/ጽ ንብረት መመዝገቢ (ካዳስትራል ኦፊስን) ይቕረብ። እንተዘይቀሪቡ ግን ሰነዳተይ 
ሒዘ ክውድእ ምዃነይ እሕብር።

ወ/ሮ ዮዲት ሃይለ ኣስገዶም

1ይ ደረጃ ቤት-ፍርዲ 
ዕዳጋ እኽሊ 

ሃብተስላሴ ላልሽ ተወልደ፡ ኣደይ 
ኣምለሰት ተኽለማርያም ቀላቲ 
ስለዝዓረፈት፡ ኣነ ወራሲት ምዃነይ 
ይረጋገጸለይ ስለ ዝበለት፣ ዝቃወም 
እንተሎ፡ ን16/12/25 ኣብ ቤ/ፍ 7ይ 
መጋባእያ ይቕረብ። 

ምሕረትኣብ ሰለሙን ከበዶም፡ 
ብዓልቲ ቤተይ ዊንታና የማነ ብርሃነ 
ስለዝተሰውአት፡ ንዓይ ናይ መጻምዲ 
መሰለይ ይተሓለወለይ፡ ሓደ ወደይ ከኣ 
ወራሲ ምዃኑ ይረጋገጸሉ ስለ ዝበለ፣ 
ዝቃወም እንተሎ፡ ን16/12/25 ኣብ ቤ/ፍ 
7ይ መጋባእያ ይቕረብ። 

ብፍ/በ/ዕዳ ኤፍሬም ኪዳነ ተስፋጽዮን፡ 
ብ/ፍ/በ/መሰል ግርማይ ኪዳነ ተስፋጽዮን፡ 
ንጉዳይ ፈጽሚ ዝምልከት ክሲ ቀሪቡልካ 
ስለ ዘሎ፡ መልሲ ሒዝካ ብኣካል ወይ 
ብሕጋዊ ወኪል ን2/12/25 ኣብ ቤ/ፍ 8ይ 
መጋባእያ ይቕረብ። 

ኣስካሉ በርሀ ጊላይ፡ ኢንጅ ኣብርሃም 
ሰጊድ ዘርእዝጊ ስለዝዓረፈ፡ ኣነ ምስ ሓደ 
ወደይ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን23/12/25 
ኣብ ቤ/ፍ 7ይ መጋባእያ ይቕረብ።
 
ኣቶ ቴድሮስ የውሃንስ ህንጻ፡ ስም 

ኣደይ ዛይድ ሰለሙን ምባል ተሪፉ፡ 
ለተኺዳን ወልደማርያም ሰርሁ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን30/12/25 ኣብ ቤ/ፍ ይቕረብ። 

ዲናር ሰለሙን ተኸስተ ምባል 
ተሪፉ፡ ዲናር ሰለሙን ከሰተ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን19/12/25 ኣብ ቤ/ፍ ይቕረብ። 

 1ይ ደረጃ ቤት-ፍርዲ 
መንደፈራ 

ከሳሲት ሄለን ማሓሪ፡ ተኸሳሲ 
በረኸት ታኣምር ወልደሚካኤል፡ ፍትሕ 
ክጸድቀለይ ስለ ዝበለት፣ ዝቃወም እንተሎ፡ 
ብኣካል ወይ ብሕጋዊ ወኪል ን24/12/25 
ኣብ ቤ/ፍ ይቕረብ።  

1ይ ደረጃ ቤት-ፍርዲ 
ከረን

 
ኣቶ ተ/ሚካኤል ዑቕባይ ተ/ሚካኤል፡ 

ኣቦይ ዑቕባይ ተ/ሚካኤል መንደር 
ስለዝዓረፈ፡ ኣነ ምስ 4 ኣሕዋተይ ወረስቲ 
ምዃንና ይረጋገጸልና ስለ ዝበለ፣ ዝቃወም 
እንተሎ፡ ን24/12/25 ኣብ ቤ/ፍ ይቕረብ። 

ቤት-ፍርዲ ሸሪዓ ኣፍዓበት
 

ወ/ሮ ኣኽያር ስዒድ ዓሊ፡ ብዓል 
ቤተይ ያሲን መሓመድኑር ኣልኣሚን 
ስለዝተሰውአ፡ ኣነ ምስ 5 ደቅና ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን17/12/25 ኣብ ቤ/ፍ 
ይቕረብ። 

ቤት-ፍርዲ ሸሪዓ ሽዕብ
 
መሓመድ ኢብራሂም ሓምድ ምባል 

ተሪፉ፡ ኣሕመድ ኢብራሂም ሓምድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን17/12/25 ኣብ ቤ/ፍ ይቕረብ። 

Notice
Notice hereby given to the public that “Flamingo Travel Agent Private Limited Company” has been formed among 
the following members.
A. Members

   Name	      Nationality	 Address	 Shares

1. Semira Mohamed Beshir	 Eritrean	 Asmara	 60
2. Jemal Osman Seid	 Eritrean	 Asmara	 60
B. The head office of the company is in Asmara and branch offices may be opened within            the Eritrea and outside 

of Eritrea
      a. To engage in the import and export activities.
      b. To engage in the general trading activities.
      c. To engage in the manufacturing activities of different materials.
      d. To engage in the travel agent and tour operator activities.
      e. To engage commission agent activities.
       f. To engage in different tourism activities.
       g To engage in cargo service and ship handling.
       h. To engage in clearing and forwarding activities.
       i. To engage in car rental activities.	
C. The company has share capital of 1,200,000.00 nkf (One million Two hundred          thousand Nakfa) divided into 

120 nominative shares all subscribed fully paid up in cash. The per value of each share is 10,000.00 nkf). 
 D Jemal Osman Seid is appointed as manager of the company for unlimited period of time.
 E. The company is established for unlimited period of time.

Flamingo Travel Agent Private Limited Company.

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

VACANCY ANNOUNCEMENT
Aggreko International Eritrea Project LTD  is inviting 
applicants for the following position for its Bisha Site 
Project; 

Electrician (2)

Job Title 1:   Electrician

Reporting Level:  The position reports to the Site Operations 
Supervisor 
Purpose of the Job:	 To operate, maintain and repair 
Aggreko equipment as per work instructions in accordance 
with Aggreko standards. 	
Key responsibilities:
•	 To carry out major electrical equipment maintenance as 

per work instruction on Aggreko equipment
•	 To carry out systematic fault f inding and repairs on 

electrical and control equipment. 
•	 To carry out high voltage Aggreko equipment maintenance.
•	 To carry out procedural based failure reporting using 

paper and electronic systems
•	 To carry out ‘A’ service maintenance as per work 

instruction on Aggreko generators
•	 To carry out ‘On the Job Training ’ for Service Crew.
•	 To complete and maintain paper and electronic records 

as per site specifics
•	 Operate the Aggreko service mobility system 
•	 To operate and diagnose Aggreko control systems.
•	 Issuing AC electrical ‘permit to work’.
•	 To carry out switching on LV and HV Aggreko equipment
•	 Assisting with the installation and demobilisation of 

Aggreko equipment.
•	 To follow and comply with Aggreko QHSE standards
•	 Adherence to 5S
•	 Safety of self and others
•	 Aggreko places a strong emphasis on health, operational 

safety and environmental protection.  It  is a requirement 
and moral obligation of each employee to be actively 
committed and accountable for compliance to the Aggreko 
Health, Safety & Environmental policies, operating 
procedures and compliance to local legislation.

Qualifications and Skills
•	 Qualif ied artisan in accordance with local labour laws
•	 Must successfully complete ALL assessments in compliance 

with Gen Tech Electrical requirements.
•	 The abil ity to use specialist tools and ensuring all  tooling 

is calibrated in accordance with Aggreko standards and 
local legislation.

•	 Must be capable of working in a restricted space and at 
heights up to 2.5 metres

•	 Abil ity to work autonomously when required
•	 Abil ity to coach and mentor 
•	 To be certif ied as AP/HV or CP/HV after a defined grace 

period and maintain certif ication throughout employment  

Mechanic (1)

Job Title 1:   Mechanic

Reporting Level:  The position reports to the Site Operations 
Supervisor 
Purpose of the Job:	 To operate, maintain and repair 
Aggreko equipment as per work instructions in accordance 
with Aggreko standards. 	
Key responsibilities:
•	 To carry out ‘A’ and ‘B’ service maintenance as per work 

instruction on Aggreko generators 
•	 To carry out major maintenance as per work instruction 

on Aggreko generators 
•	 To carry out systematic fault f inding and repairs on 

mechanical equipment including DC control circuits. 
•	 To carry out Aggreko ‘Health Checks’,  interpret results 

and carry out required adjustments / repairs 

•	 To carry out procedural based failure reporting using 
paper and electronic systems 

•	 To carry out ‘On the Job Training ’ for service crew. 
•	 To complete and maintain paper and electronic records 

as per site specifics 
•	 Operate the Aggreko MMS and M3 system 
•	 To operate, diagnose Aggreko generator controllers. 
•	 Issuing non- AC electrical ‘permit to work’.  (LOTO) 
•	 Assisting with the installation and demobilisation of 

Aggreko equipment. 
•	 To follow and comply with Aggreko QHSE standards 
•	 Adherence to 5S 
•	 Demonstrate value for safety of self and others 
•	 Aggreko places a strong emphasis on health, operational 

safety and environmental protection. It  is a requirement 
and moral obligation of each employee to be actively 
committed and accountable for compliance to the Aggreko 
Health, Safety & Environmental policies, operating 
procedures and compliance to local legislation. 

Qualifications and Skills

•	 Qualif ied Mechanical Technician with a minimum of 5 
years’ experience in power generation equipment and 
systems. 

•	 Diploma in Mechanical Engineering or equivalent 
qualif ication 

•	 PC l iteracy in a Microsoft environment or ERP system 
•	 Must successfully complete ALL assessments in 

compliance with Gen Tech Mechanical requirements. 
•	 The abil ity to use specialist tools and ensuring all  tooling 

is calibrated in accordance with Aggreko standards and 
local legislation 

•	 Must be capable of working in a restricted space and at 
heights. 

•	 Abil ity to work autonomously when required 
•	 Abil ity to coach and mentor 
•	 To be certif ied as LOTO after a defined grace period and 

maintain certif ication throughout employment 

General Information and other requirements:

•	 Place of Work :  	        Bisha site.
•	 Type of contract:      Indefinite Period.
•	 Salary: 		         As per Company salary scale.

Additional requirement for Nationals: 
•	 Having fulfi l led his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer 
•	 Testimonial documents to be attached (CV, work 

experience credentials,  a copy of your National Identity 
Card etc.).

•	 Only shortl isted applicants would be considered as 
potential candidates for an interview.

•	  Application documents wil l  not be returned to sender 
and,

•	  All  applications should be sent through the post office.
•	 Deadline for application:   10  days from the day of 

publication in the Newspaper.

•	 Address:  Please mail your applications to :
 Aggreko Internatonal Eritrea Project Limited 
                             P. O. Box 7986 Asmara, Eritrea

Applicants shall  be required to send a copy to: 
     Mineral Resources Management 

		        P.O.Box 272
      Asmara

Note to Eritrean applicants:   
   Please send a copy of your application to                                                                 
   Aliens Emplyment Permit Affairs
   P.O.BOX 7940 Asmara,Eritrea.

ኣብዚ ግዜ’ዚ ሞባይል ዘይርኣየን 
ክጥውቓ ዘይህንጠን ቈልዓን 
ኮተቴን ኣሎ ክበሃል ኣይከኣልን። 
ህንጡይነት ዘበገሶ፡ ካብ ወለዲ 
ንላዕሊ፡ ዘለወን ኣፕሊከሽንን ካልእ 
ትሕዝቶን ናይ ምፍታሽን ምፍላጥን 
ዓቕሚ ኣለዎም። ቈልዑን ኮተቴን 
ኣብ ተክኖሎጂ ኣፍልጦኦም 
ክዓቢ ጽቡቕ እኳ እንተኾነ፡ ናይ 
ዝጥቀሙሉ መሳርሒታት ኣሉታዊ 
ሳዕቤን ክፈልጡን ሞዛናዊ ኣጠቓቕማ 
ተክኖልጅያዊ መሳርሒ ክህልዎምን 
ግን ኣገዳሲ እዩ። ሓደ ካብቲ ኣብ 
21 ዘመን ክጥረዩ ካብ ዘለዎም 
ጥበባት፡ ‘ምጥፋእ ማሃይምነት ኣብ 
ተክኖሎጂ’ ኮይኑ ኣብ ብርክት 
ዝበላ ሃገራት ይስራሓሉ ኣሎ። 
ኣብዚ እዋን’ዚ ኣብ ነፍሲወከፍ 
ገዛ በብዓቐኑን ጥቕሙን፡ ክሳብ 
ስለስተ ዓይነት ስክሪን ዘሎዎ ናይ 
ተክኖሎጂ መሳርሒ ኣሎ። እቲ 
ብብዝሒ እንጥቀመሉ ተለቭዥን፡ 
ላፕቶፕ፡ ታብለትን ሞባይልን 
ኮይኑ፡ ካልእ ከም ስማርት ሰዓትን 
ካልእ ናይ መንበቢ ኖትን ከኣ 
ንጥቀም ኢና። እቲ ማእከላይ ደረጃ 
ቍጠባ ዘሎዎ ስድራ፡ ብርክት ዝበለ 
መሳርሒታት ክህልዎ ከሎ፡ እቲ 
ትሑት ደረጃ ቍጠባ ዘሎዎ ስድራ 
ብውሑዱ እዘን ሕጂ ታች ስችሪን 
ወይ ስማርት ኢልና እንጽውዐን 
ሞባይላት ወኒኑ ኣሎ። 

ምስ ምዕባለ ክንስጕም፡ ምርጫ 
ዘይኮነ ግደታ እዩ። እንተ ኺእልና 
መሃዝትን ኣፍረይትን ተክኖሎጂያዊ 
መሳርሒታት ክንከውን፡ ካብዚ 
ተሪፉ ግን ብዛዕባ ተክኖሎጂ 
ክንፈልጥን ዘድልዩና ተክኖሎጂያዊ 
መሳርሒታት ክንመልኽን መሰረታዊ 
ጠለብ እዚ ዘመን እዩ። እንውንኖ 
ዓይነት ተክኖሎጂያዊ መሳርሒ 
ብማሕበረ ቍጠባና ስለ ዝኽእለና 
ዲና እንውንኖ ወይስ ስለ ዘድልየና። 
እታ ኣብ ኢድና ዘላ ሞባይል ስለ 
ተደግሰና ድያ ሒዝናያ ዝለና ወይስ 
ክንውንና ስለ ዝኸኣልና። ዝኾነ 
ንብረ፡ ብፍላይ ናይ ተክኖሎጂ 
ንብረት፡ ብንቕሓትን ተጠቃምነትን 
ክምእዘን ይግብኦ። ተረኽበ ኢልና 
እንውንኖም ዘለና መሳርሒታት 
ብኽቡር ዋጋ ተዓዲጉ፡ ንውሱን 
ጥቕሚ ጥራይ የገልግል ስለ ዘሎ 
ክልተ ዕንወት እዩ ዘኸትል ዘሎ። 
ብቑጠባ ምድኻም ከይኣኽለና፡ 
ጕድናዊ ሳዕቤን ኣብ ጥዕና ኣእምሮ 
ከኣ ተሰኪምናዮ ንኸይድ ኣሎና። 
ኣብ ኢድና ሒዝናየን ዘሎና 
ሞባይላት እንታይ ንጥቀመለን፡ 
ስክሪን ዘይብላ ሞባይል እንተ 
ዘይንጥቀምን እንታይ ምጎደለና? 
ኣብ ገዛና ተለቭዝን፡ ላፕቶፕ ወይ 
ታብለት ከምኡ’ውን ታች ስክሪን 
ዝኾነ ሞባይል እንተ ዘይህልወና 
እንታይ ለውጢ ምሃለወ?” ኢልና 
ምስ እንሓትት፡ ሱር በተኻዊ 
ለውጢ ኣይንረክብን። እኳ ደኣ 
ስድራቤታት ናፊቐንኦ ዘለዋ ዕላልን 
ኢሂን ምሂን ናብ ንቡር ምተመልሰ። 
ነዚ ትሑት ኣገዳስነት ዘሎዎ ንብረት 
ዘኽፍለና ዋጋ ተረዲእና፡ ምሉእ 
ብምሉእ ዋላ እንተ ዘይኣወግድና፡ 

ኣብ ኣጠቓቕማና ግን ክንበላሓት 
ኣሎና። 

ብዛዕባ ኣሉታዊ ሳዕቤን ስክሪን 
ኣብ ዓይኒ ብብዝሒ ይለዓል እዩ። 
ኣብ ዓይኒ ዝኽሰት ኣሉታዊ ጽልዋ 
ንሓንጐል ብኣሉታ ክጸሉ ከም 
ዝኽእል ርዱእ እዩ። ሳዕቤን ስክሪን 
ግን ምስ ምርኣይ ጥራይ ተሓጺሩ 
ዝተርፍ ኣይኮነን። ብፍላይ ትሕቲ 
ሓሙሽተ ዝዕድመኦም ቈልዑን 
ህጻናትን ንምዕባለ ሓንጐሎም 
ብኣሉታ ብምጽላው ዘይምለስ 
ጥዕና ሳዕቤን ከኸትል ይኽእል 
እዩ። ምርምራት ስነ መትኒ ከም 
ዝሕብሮ፡ 90 ሚእታዊ ካብ ምዕባለን 
ዕቤትን ሓንጐል ሓደ ቈልዓ፡ ክሳዕ 
ሓሙሽተ ዕድመኡ ዝመልእ እዩ 
ዝካየድ። ኣብዚ ዕድመ’ዚ ንቘልዓ 
ዘይተማእዘነን ነዊሕን ሰዓታት ኣብ 
ስክርን ከሕልፍ ምፍቃድ፡ ነዚ 
ዝስዕብ ተወሳኺ ኣሉታዊ ሳዕቤን 
ከኸትል ይኽእል፤

1- ርክብ ምስ ከባቢ ይድርት

ቈልዓ ብምትንካፍ፡ ምስማዕ፡ 
ምርኣይ፡ ምጽዋት፡ ወዘተ እዩ 
ከባቢኡ ዝድህስስን ዝላለን። 
ሓንጐል’ውን በዚ ኣገባብ 
ተሓጊዙ’ዩ ዝዓብን ዝሰፍሕን። ኣብ 
ስክሪን ዝውዕል ቈልዓ ግን ሓንጐሉ 
በቲ ኣብቲ ስክሪን ጥራይ ዝርእዮ 
ነገር ክድረት ይኽእል። ኣብ ስክሪን 
ዝርእዮ ነቲ ኣብ ክውንነት ዘሎ 
ተኪኡ ዓለም ከምቲ ኣብ ስክሪን 
ዝርእዮ ክትመስሎ ትኽእል። 

2- ምዕባለ ቋንቋ የደናጒ

ቋንቋ ምስ ሰባት ብምዝራብን 
ምስማዕን እዩ ዝምዕብል። ቈልዓ 
ምዝራብ እንተ ደንጒዩ ምስ ካልኦት 
ቈልዑ ከም ዝጻወትን ዝዘራረብን 
ክንገብር’ዩ ዝምከር። ኣብ ዝበዝሐ 

ኣጋጣሚ’ውን ፍቱን መድሃኒ እዩ። 
ክስሪን ምርኣይ ንቘልዓ ብገለ ሽነኹ 
ናይ ምስማዕ ክእለቱ ከዕቢ እኳ 
ይኽእል እንተኾነ ናይ ምብህሃል 
ክእለት ቈልዓ ግን የዳኽም እዩ። 
ቈልዑ ንሰዓታት ኣብ ስክሪን 
ተደፊኦም ምስ ዝውዕሉ ናይ 
ምዝራብ ክእለቱን ጥራይ ዘይኮነ፡ 
ንምብህሃል ዝሕግዝ ማሕበራዊ 
ዝምድናታት ከይተረፈ ብኣሉታ 
ክጸሉ ይኽእል። 

3- ማሕበራዊ ክእለታትን የዳኽም

ምስ ስክሪን ዝውዑሉ ቈልዑ፡ 
ትሑት ምሕደራ ስምዒት፡ 
ምብህሃልን ርእሰ ተኣማማንነት 
ኣለዎም። ማሕበራዊ ክእለት ምስ 
ካልእ ሰባት ተሓዊስካ ዝጥረ እዩ። 
ዝበዝሐ ናይ ክስሪን ንጥፈት ከኣ 
ብውልቂ ክትግበር ዝኽእል እዩ። 
እዚ ክእለታት ከም ካልእ ክእለታት 
ኣንቢብካ ወይ ብሓሳብ ተማሂርካ 
ክምለኽ ስለ ዘይክእል፡ ቈልዑ ምስ 
ካልእ ሰብ ብኣካል ተራኺቦም 
ክእለቶም ከዕብይዎ ይግደዱ። 
ኣብቲ ማሕበራዊ ክእለታት 
ክዕብዩሉ ዝግባእ ግዜ ምስክስሪን 

ጽልዋ ስክሪን ኣብ ሓንጐል ጽልዋ ስክሪን ኣብ ሓንጐል 
ቈልዑን ኮተቴንቈልዑን ኮተቴን

ምውዓል ኣብ መጽኢ በዳሂ ህይወት 
ክሕልፉ ምፍራድ እዩ። ኣብ ግዜ 
ቈልዑነት ዝዓቢ ማሕበራዊ ክእለት 
ብዙሕ ጥቕሚ እዩ ዘሎዎ። ኣብ 
ግዜ ቈልዑነት ስለዝኾነ ዝፍጸሙ፡ 
ናይ ማሕበራዊ ልምድታት 
ጌጋታት ብቐሊሉ ክእረሙን ሽለል 
ክብሃሉን ይኽእሉ እዮም። ነዚ 
ክእለታት ከይመለኹ ምስ ዝዓብዩ 
ግን ሕብረተሰብ ነቲ ምስ ዓበዩ 
ዝገብርዎ ጥሕሰታት ማሕበራዊ 
ልምድታት ኣይቅበሎን እሞ 
ኣደዳ ኣድልዎን ተነጽሎን ክኾኑ 
ይኽእሉ። ኣብ ሓደ ሕብረተሰብ 
ድኽመት ማሕበራዊ ክእለታት 
ዘለዎም ብዙሓት መንእሰያት ምስ 
ዝፈርዩ ከኣ ናብ ዕንወት ናይቲ 
ሕብረተሰብ ከምርሕ ይኽእል። 

4- ልዑል ዓቐን ምንቕቓሕ 
ይቕስቅስ።

ሓንጐልና መምስጨንጎዖ ጥዑም 
ዝስመዓና ዶፖሚን ዝበሃል ከሚካል 
ኣሎና። ሰባት፡ ነዚ ከሚካል 
ንምቕስቃስ ዘይንገብሮ የለን፣ ባህ 
ዝብለና ኣቕሑት ንዕድግ፡ ካልኦት 
ክፈትውናን ከድንቑናን ንጽዕር፡ 

ንንፈትዎም ሰባት ከንሕጉስ ንሰርሕ 
…። ዶፖሚን ኣወላፊ ከሚካል እዩ። 
ሓንሳእ ምስ ተሰምዓና ደጋሚምና 
ንኽስምዓና ካብ ንቡር ወጽኢ 
ንጥፈታት ክነካይድ ንኽእል ኢና። 
ናይ መስተን ካልእ ወልፍታትን 
ግዙኣት ዝኾኑ ሰባት ወልፎን 
ከይሓድግዎ ኣሊኹ ዝሓጽር 
ረቛሒ ሓደ ናይ ዶፖሚን ጽልዋ 
እዩ። ሞባይል እምበኣር ልክዕ ከም 
ካልእ ኣወላፊ ባእታ ዶፖሚን ናይ 
ምንቕቓሕ ሓያል ብቕዓት ኣለዎ። 
ገለ ሰባት ሞባይሎምን ንገለ ደቓይቕ 
እንተ ዘይተደዊላ ጥዕና ሞባይሎን 
ዝፍጥሹ ኣለዉ። ኣብ ኢንተርነት 
ዘሎዎ ሃገራት እሞ ብዝኸፍአ 
መልክዑ ሰባት ኣብ ሞባይሎም 
ተሰሚሮም ኢና ንርእዮም። እዚ 
ግን ከምቲ ዝብልዎ ብሞባይሎም 
ስራሕ ስለ ዘለዎም ዘይኮነ ሓያል 
ወልፊ ስለ ዝሓዞም እዩ። ስክሪን 
ንኣብ ምምዕባል ዝርከብ ሓንጐል፡ 
ብፍላይ ቪዥዋል ኮርተክስ ዝበሃል 
ክፋል ሓንጐልና ልዕሊ ዓቐን ናይ 
ምንቕቓሕ ክእለት ኣለዎ። እዚ 
ልዑል ዓቐን ምንቕቓሕ ቪዥዋል 
ኮርተክስ ንኦዲቶሪ ኮርተክስ ዝበሃል 
ክፋል ሓንጐልና ክሃሲ ይኽእል። 
ኣዲቶሪ ኮርተስ ማሕበራዊ 
ክእለታትን ቋንቋን ከነማዕብል 
ዝሕግዝ ኣገዳሲ ክፋል ሓንጐላን 
እዩ። ስለዚ ብተዘዋዋሪ ስክሪን 
ምዕባለ ማሕበራዊ ክእለትን ቋንቋን 
ክድርት ይኽእል ማለት እዩ። 

5- ኣሉታዊ ጽልዋ ኣብ ቅርጽን 
ንጥፈታትን ሓንጐልን 

ናይ ስነ መትኒ መጽናዕትታት 
ከም ዝሕብሮ ናይ ክስሪን ግዜ 
ኣብ ቅርጽን ኣሰራርሓን ሓንጐል 
ኣሉታዊ ጽልዋ ኣሎዎ። ኣብ ሃገራዊ 
ኢንስቲቱት ጥዕና ኣሜሪካ ዝተኻየደ 
መጽናዕቲ፡ ኣብ መዓልቲ ንሸውዓተ 
ሰዓታት ኣብ ስክሪን ዘሕልፍ ቈልዓ 
ኣብቲ ህየሳዊ ኣተሓሳስባን ርትዕን 
ዝተኣሳሰር ክፋል ሓንጐልን ናይ 
ምርቃቕ ምልክታት ከርኢ ከም 
ዝኽእል ተገሊጹ። 

ሄለን መኸታሄለን መኸታ

ስክሪን ዘሎዎ መሳርሒታት 
ተክኖሎጂ ኣወጊድና ክነብረሉ ኣብ 
ዘይንኽለሉ እዋን በጺሕና ስለዘለና 
እቲ ዝሓይሸ ኣማራጺ ጥዕና 
ኣካልን ኣእምሮን ብዘይሃሲ መልክዕ 
ከንጥቀመሉ እዩ። ስክሪን ዘሎዎ 
መሳርሒ ብፍላይ ሞባይል ኣብ 
ነፍሲወከፍ መዓልታዊ ንጥፈትናን 
ዘለናዮ ቦታን ኣሎ፣ ኣብ መንበሪና፡ 
ቤት ትምህርቲ፡ ቦታ ስራሕና 
ካልእን። ኣብ ዝተፈላላየ ቦታ ናይ 
ስክሪን ግዜ ንምንካይ ዝተፈላለየ 
ብልሓት ክንጥቀምን ንኽእል። ኣብ 
መንበሪ ገዛ፡ ስድራቤት ናይ ስክሪን 
ግዜ ንምካይ ክሕግዞም ካብ ዝኽእል 
ገለ ሜላ፤ 

1. እነውጽኦ ሕጊ ንኹሉ ኣባል 
ስድራ ሓላፍነት ዘሰክም ክኸውን 
ይግባእ። ወላዲ ወይ ካልእ ኣካል 
እቲ ስድራቤት ዝኾነ እኹል ሰብ 
ናይቲ ኣብቲ ገዛ ዝወጽእ ሕጊ 

ቀዳማይ ኣተግባሪ ክኸውን ይግባእ። 
ቈልዑ ካብ ብምኽሪ ብኣብነት 
ዝመሃርዎ ይበዝሕ። ስለዚ እኹል 
ሰብ ኣብ ቅድሜኦም ሞባይል 
እናተጠቐመ ንኣታቶም ምኽልካል 
እንተርፎ ዕግርግር ካልእ ፋይዳ 
ከምጽእ ኣይክእልን። ዘውጻእናዮ 
ሕጂ ብግቡእ ከይሰርሕ ካብ ዝጸልዉ 
ረቛሒ፡ እቶም እኹላት ሰባት ንብሃል 
ዘይቅርዑይ ኣጠቓቕማ ሞባይልን 
ካልእ ተክኖሎጂን ስለዘለና እዩ። 
ስለዚ፡ እቲ ዝወጽእ ሕጊ ንኣና ቀንዲ 
ክቕይድ ይግባእ። 

2. ዝወጽእ ሕጊን ኣገባብን 
ብመርዳእታ ምስናይ። ቈልዑን 
ኮተቴን ዝደለይዎ ነገር ክትክልክሎም 
ምስ ፈተንካ ብሕቶን ርእይቶን 
ኣዋጥር እዮም ዝበልኻ። ነዚ ናይ 
ሕቶን ርእይቶን ብዓቕሊ ሰሚዕካ 
ምምላስ ነቲ ከነስርጾ ደሊና ዘለና 
ብምልኣት ክትግበር ሓይሊ ክህቦ 

ይኽእል። ብመረዳእታ ዝወጽእ 
ሕግን ኣገባብን ወለዲ ሃልዮም 
ኣይሃልዮም፡ ደቈም ክተግብርዎ 
ይሕግዝ። 

3. ብቕልል ዝበለ ሕጊን ኣገባብን 
ምጅማር። ባህሪን ልምድን ኣብ 
ሓጺር ግዜን ብቐሊሉን ክቕየር 
ኣይክእልን። ስለዚ ናይ ስክሪን 
ልምዲ ዝጸንሖም ቈልዑን ኮተቴን 
ብሓንሳእ ዘውጻእናዮ ሕግን ስርዓት 
ከተግብርዎ ኣይክእሉን እዮም፡ 
ብፍላይ ከቢድ ምስ ዝኸውን። ስለዚ 
ምሉእ መዓልቲ ኣብ ስክሪን ዝውዕል 
ዝነበረ ቁልዓ፡ ብሓደ ግዜ ካብ ስክሪን 
ተኣልዩ ክውዕሉ ምግዳድ ኣብ 
ዘይተዳለዉሉ ዓወደ ኲናት ከም 
ምእታው እዩ። ዝጸንሐ ልምድን 
ኣካይዳን ምቕያር ክእለትን ዓቕልን 
የድሊ። ስለዚ ቈልዑን ኮተቴን 
ዘድልዮም ክእለት ከማዕብሉ ግዜን 
ቦታን የድልዮም። ሕግናን ኣገባብና 
ከኣ ነዚ ኣብ ግምት ዘእተወ ክኸውን 
ይግባእ። 

4. መተባብዕን መአረምታ 
ኣብ ግዜኡ ምሃብ። ለውጢ ኣብ 
ነተኣታትወሉ ግዜ ኣርጐጽጐስ 
ከጋጥም ግድን እዩ። ገለ ቈልዑ 
ቀልጢፎም ለውጢ ከርእዮ ከለዉ 
ገለን ከኣ ዝጸንሖም ልምዲ ክሓድጉ 
ክሽገሩ ንርኢ። ነዚ ክሕግዝ ዝኽእል 
ሜላ ‘ምትብባዕ’ እዩ። ነቶም 
ቅልጡፍ ለውጢ ዘርኣዩ ቈልዑ 
ምትብባዕ ክልተ ጥቕሚ እዩ ዘሎዎ። 
ሓደ ነቶም ቅልጥፍ ለውጢ ዘርኣዩ 
እናሓየሉ ክቕጽሉ ደፋኢ ረቛሒ 
ክኸውን ይኽእል፣ ካልኣይ ከኣ 
ነቶም ደንጕዮም ዘለዉ ከኣ እንተ 
ሓይሎም ሽልማት ከም ዝወሃቡን 
ዝነኣዱን ዝገብር ኣገባብ እዩ። ኩሉ 
ቈልዓን ኮተቴን በዚ ዘውጻእናዮ 
ሕጊ ተማእዚኑ ይኸይድ ማለት 
ግን ኣይኮነን። ገለ ቈልዑ ብፍላጥ 
ኮነ ብዘይ ፍላጥ ክጋገዩ ይኽእሉ 
እዮም። ነዚ ከምዚ ዝበለ ተርእዮታት 
ከኣ ኣብ ግዜኡ መረዳእታ ዝተሰነየ 
መአረምታ ክንህብ ይግብኣና። 

ናይ ስክሪን ግዜ ንምንካይ ክግበር ዝኽእል ብልሓት ናይ ስክሪን ግዜ ንምንካይ ክግበር ዝኽእል ብልሓት 

ሊቨርፑል፡ ጒዕዞ ቍልቊለት ናበይ ከብጽሓ’ዩ?ሊቨርፑል፡ ጒዕዞ ቍልቊለት ናበይ ከብጽሓ’ዩ?
ሊቨርፑልን ስሎትን ዝሰናበቱሉ ግዜ ዝበጽሐ ይመስልሊቨርፑልን ስሎትን ዝሰናበቱሉ ግዜ ዝበጽሐ ይመስል

ሊቨርፑል፡ ኣብ ትሕቲ መሪሕነት ኣርነ ስሎት፡ 
ናይ ሎሚ ዓመት ወቕቲ ስፖርት ሸውዓተ 
ተኸታታሊ ዓወት ኣመዝጊባ ምስ መወሰቶ፡ ናይ 
ዓሚ ክብራ ትዕቅብ መሲላ ተራእያ ነይራ፣ ኣብ 
ሻምፕዮንስ ሊግ ዝተጐዓዘቶ’ውን ነዚ ዘረጋግጽ 
መሲሉ ነይሩ።
ብቕድሚ ትማሊ ኣብ ሜዳኣ፡ ብፒኤስቪ ኣብ 

ጸወታ ሻምፕዮንስ ሊግ ናይ 4ብ1 ውርደት ምስ 
ቀመሰት ግን፡ “ጒዕዞ ቍልቊለት ናይ ሊቨርፑል 
ናበይ ክበጽሕ’ዩ?” ዝብል ሕቶ ከም ዝልዓል 
ገይሩ ይርከብ። ሊቨርፑል፡ እዚ ሎሚ ትኸዶ 
ዘላ ጒዕዞ፡ ኣብ ውሽጢ 71 ዓመት እቲ ዝኸፈአ 
እዋን’ዩ።
ሊቨርፑል፡ ድሕሪ ዓመት ስፖርት 1953-

54 ንመጀመርያ ግዜ፡ ካብ 12 ጸወታ ኣብ 
ትሽዓተ ግጥም ተረቲዓ፡ ድሕሪ ታሕሳስ 1953 
ከኣ፡ ንመጀመርያ ግዜ ኣብ ኵሉ ውድድር 
ብተኸታታሊ ብሰለስተን ልዕሊ ሰለስተን ሸቶ 
እናተመዝገባ ክትስዓር እንከላ፡ ኣብ ውሽጢ 
ሓሙሽተ መዓልታት ድማ፡ ሸውዓተ ሸቶታት 
ተቘጺሩዋ።
ደገፍቲ ሊቨርፑል፡ ኣርነ ስሎት ኣብ ቀዳማይ 

ስፖርትስፖርት
ኣብርሃም ዮውሃንስ (ወዲ ዕቋር)ኣብርሃም ዮውሃንስ (ወዲ ዕቋር)

ስፖርትስፖርት

ዓመቱ፡ ዘውዲ ፕሪመር ሊግ ከም ዝደፍኡ ምስ 
ገበሮም፡ ኣብ ናይ ደስታ ዓለም ከም ዘንሳፍፉ 
ኰይኖም’ዮም፣ እንተ ሕጂ ግን ‘ንጋንታና ብቑዕ 
ኣሰልጣኒ ድዩ’ ከም ዝብሉ ገይሩዎም ይርከብ።
ሓደ ደጋፊ ኣብ ናይ ማሕበራዊ መራኸቢታት 

ገጻቱ፡ “ኣርነ ስሎት ዝቃልዓሉ እዋን፡” ብዝብል 
ኣርእስቲ ኣብ ዝለጠፎ ጽሑፍ፡ “ብናይ ክሎፕ 
ጋንታ ዋንጫ ኣልዒሉ፡ ውዱቕ ኣብ ዝዀነ 
ዕድጊ 500 ሚልዮን ፓውንድ ኣባኺኑ፡ ከም 
ዲያዝን ትረንትን ዝኣመሰሉ ወሰንቲ ተጻወትቲ 
ኣሰናቢቱ፡ ድኹም ናይ ጋንታ መረጻን ከም ኬዛ 
ዝኣመሰሉ ተጻወትቲ ድማ ብጌጋ ይጥቀመሎም፡ 
ድሕሪ ነፍሲ ወከፍ ዝሰዓረሉ ጸወታ ኸኣ 

ምኽኒት የቕርብ፡ ንዳያኑ ብቚጠዐ ብምዝራብ 
ጸቕጢ ክፈጥር ይፍትን፡” ክብል ገሊጽዎ።
እዚ ሆላንዳዊ ኣሰልጣኒ በዚ እናበረኽ 

ዝኸይድ ዘሎ ሱር ዝሰደደ ጸገም፡ ኣብ ጸቕጢ 
ከም ዝተሸመመ ይግለጽ ኣሎ። ስሎት፡ ኣብ 
መጀመርያ ሰሙን ናይዛ ዘለናያ ወርሒ፡ 
ንኣስቶን ቪላን ርያል ማድሪድን ብምርታዕ ናብ 
ኣቃውማኣ ዝመለሳ እኳ መሲሉ እንተነበረ፡ 
ክንዮ ግዜያዊ ሩፍታ ናብ ቀዋሚ ዕብየት 
ከሳግራ ኣይከኣለን። ቅድሚ ናይ ኣህጉራዊ 
ግጥማት ብማንቸስተር ሲቲ 3ብ0 ክትሰዓር 
ከላ፡ ኣብ መበል 12 ጸወታ ናይ ፕሪመር ሊግ 
ከኣ፡ ብኖቲንግሃም ፎረስት 3ብ0 ተሰኒፋ። ኣብ 

ርእሲ ዘላታ ተወሰኸታ ድማ፡ 
ፒኤስቪ 4ብ1 ድሂኻታ።
ተደጋጋሚ ስዕረት 

ዘስደመሞም ብርክት 
ዝበሉ ወገናት ከኣ፡ ስሎትን 
ሊቨርፑልን ዝሰናበቱሉ እዋን 
ኣኺሉ እናበሉ ኣብ ምግላጽ 
ይርከቡ።

ኣብ ዋንጫ ዓለም 2026 ኣብ ዋንጫ ዓለም 2026 
ዘይንርእዮም ከዋኽብቲዘይንርእዮም ከዋኽብቲ

እቲ ኣብ ምድሪ ኣመሪካ፡ ሜክሲኮ፡ ካናዳ ዝእንገድ ዋንጫ ዓለም 2026 ሸውዓተ ወርሒ 
ተሪፉዎ ይርከብ። 42 ሃገራት ድሮ ህላወአን ኣረጋጊጸን ዘለዋ ሃገራት ክዀና እንከለዋ፡ 
ኣርባዕተ ካብ ኤውሮጳ፡ ክልተ ድማ 
ካብ ኣብ መንጎ ክፍለዓለማዊ ሃገራት 
ናይ ኣውዲቕካ ምሕላፍ ጸወታ ድሕሪ 
ምክያደን ክጽንበረአን እየን።
 ዋንጫ ዓለም 2026፡ ልዮነል መሲ ናይ 

መወዳእታ ጸወታኡ ኣብ ዋንጫ ዓለም 
እንዕዘበሉ፡ ከም ያማል፡ ምባፐ፡ ቬኒሰስ 
ጁንየር፡ ደምበል ሓደሽቲ ከዋኽብቲ ኵዕሶ 
እግሪ ኰይኖም ዝቕልቀሉሉ መድረኽ 
ክኸውን’ዩ። ብተወሳኺ ሮናልዶ፡ ዋንጫ 
ዓለም ንፈለማ ግዜ ከልዕል ብምሕላን ንፖርቱጋል መሪሑ ንሻድሻይ ግዜኡ ኣብ ዋንጫ 
ዓለም ክሳተፍ’ዩ። እንግሊዝ’ውን ኣብ ትሕቲ ቱቸል ብመሪሕነት ሃሪ ኬን ሓድሽ ተስፋ 
ሰኒቓ ናብ ዋንጫ ዓለም ክትጐዓዝያ። ኣብ ኤውሮጳዊ መድረኻት ዝደምቕ ዘሎ ኤርሊንግ 
ሃላንድ ድማ፡ ንፈለማ ግዜ ኣብ ዓቢ ዓለማዊ ውድድር ማልያ ነርወይ ተኸዲኑ ናብ ኣመሪካ 
ከምርሕ’ዩ። ኣብ ዋንጫ ዓለም 2026 ስሙያት ተጻወትቲ ነዛ ዝለዓለት ዋንጫ ናይ ኵዕሶ 
እግሪ ንምልዓል ክጠማጠሙ እንከለዉ፡ ብርክት ዝበሉ ከዋኽብቲ ኵዕሶ እግሪ ኸኣ ተዓዘብቲ 
ኰይኖም ክከታተልዎ እዮም። ገለ ካብቶም ኣብዚ ዝለዓለ ጸወታ ኵዕሶ እግሪ ዓለም ዘይንርእዮም 
ተጻወትቲ ድማ እዞም ዝስዕቡ እዮም፣
ቪክቶር ኦሰሚነቪክቶር ኦሰሚነ
ኣብዚ እዋን ካብ ዘለዉ ኣብ መስመር ምጥቃዕ ዝርከቡ ወሰንቲ ተጻወትቲ ይረቝሑ 

እንተ ተባሂሉ፡ ቪክቶር ኦስሚነ ከይተጸወዐ ክሕለፍ ኣይከኣልን’ዩ። እዚ ናይ ጋላታሳራይ 
ኮኾብ ኣጥቃዓይ፡ ሃገሩ ናይጀርያ ንተኸታታሊ ግዜኣ ካብ ተሳትፎ ዋንጫ ዓለም ትበኵር 
ብምህላዋ፡ ኣብ ዋንጫ ዓለም 2026 ዘይንርእዮ ተጻዋታይ ኰይኑ ኣሎ። ኦሰሚነ፡ ኣብ መጻረዪ 
ዋንጫ ዓለም ሸሞንተ ሸቶ እኳ እንተቚጸረ ንሃገሩ ግን ናብ መድረኽ ዋንጫ ዓለም ከሳግራ 
ኣይከኣለን። 
ኪቫቻ ክቫሬሽኬላኪቫቻ ክቫሬሽኬላ
ኣብ ዋንጫ ኤውሮጳ 2024 ኣደናቒት ክስተት ዝዀነት ሃገር ጆርጅያ እያ ነይራ። ናይዚ 

ውጽኢት ደፋኢ ሓይሊ ከኣ ኪቫቻ ክቫሬሸኬላ እዩ። እዚ ሓደ ካብቶም ዝበለጹ ኣብ ኤውሮጳ 
ካብ ዘለዉ ናይ ጸጋማይ ክንፊ ተጻወትቲ ዝዀነ ክቫሬሸኬላ፡ ኣብ መጻረዪ ዋንጫ ዓለም 
ንሃገሩ ክልተ ሸቶ እኳ እንተቝጸረላ፡ ሃገሩ ጆርጅያ ኣብ ኣርባዕተ ጸወታ ተረቲዓ፡ ድሕሪ 
ስጳኛን ቱርክን ብምስርዓ ካብ ዋንጫ ዓለም 2026 ቦኺራ። እዚ ኣብ ጸወታታት ሻምፕዮንስ 
ሊግ ማልያ ፒኤስጂ ለቢሱ ድንቂ ብቕዓት ዘርኣየ ተጻዋታይ ድማ፡ ኣብ ክራማት ኣብ ዋንጫ 
ዓለም ኣይክንርእዮን ኢና።
ብራይን እምቤሞብራይን እምቤሞ
ኣብ ማእከላይ ፈረንሳ ዝተወልደን ኣብ ናይ ትሕቲ 21 ዓመት ንፈረንሳ ወኪሉ ዝተጻወተን 

ናይ ማንቸስተር ዩናይትድ ብራይን እምቤሞ፡ ኣብ 2022 ነታ ናይ ኣቡኡ ዓዲ ዝዀነት 
ካሜሮን ክውክል ብምምራጹ፡ ንሰለስተ ዓመት ማልያኣ ለቢሱ ኣብ ምጽዋት ይርከብ። ካሜሮን፡ 
ኣብ መጻረዪ ዋንጫ ዓለም 2026 በታ ግምት ዘይተወሃባ ሃገር ኬፕ ቨርደ ተረቲዓ፡ ናብ 
ግጥማት ኣውዲቕካ ምሕላፍ ክትሰግር’ያ ተገዲዳ። ንከም እምቤሞ፡ ኦናና፡ ባለባ ዝኣመሰሉ 
ከዋኽብቲ ተጻወትታ ተኣማሚና ምስ ዲሞክራስያዊት ኮንጎ ኣብ ዘካየደቶ ናይ ኣውዲቕካ 
ምሕላፍ ጸወታ፡ 1ብ0 ተረቲዓ ካብ ዋንጫ ዓለም ተሰናቢታ ትርከብ። እምቤሞ ድማ ኣብዚ 
ጸወታ ዘይንርእዮ ተጻዋታይ ኰይኑ።
ክንዮ እዞም ዝተጠቕሱ፡ ዶሞኒክ ስቦዝላይ፡ በንጃሚን ሸሽኮ፡ ዱሳን ቫልሆቪች፡ ኣሌክስ 

ሳንቸዝ፡ ኣቡምያንግ፡ ኪሎር ናቫስ ዝኣመሰሉ ተጻወትቲ’ውን እቶም ኣብ ዋንጫ ዓለም 2026 
ዘይንምልከቶም ተጻወትቲ ኰይኖም ኣለዉ።

እታ ንግስቲ ኣፍሪቃ፡ ኣስመራ ኣትያእታ ንግስቲ ኣፍሪቃ፡ ኣስመራ ኣትያ

“ኤርትራ ርእሰ-ሓያል ቅድድም ብሽክለታ ኣፍሪቃ’ያ፡” መደበር ተለቪዥን ኬንያ“ኤርትራ ርእሰ-ሓያል ቅድድም ብሽክለታ ኣፍሪቃ’ያ፡” መደበር ተለቪዥን ኬንያ
“ኤርትራ ኣብ ዓለም ናትና ናይ ኣፍሪቃውያን ሓበን እያ፡” ተሳተፍቲ ሻምፕዮን ኣፍሪቃ“ኤርትራ ኣብ ዓለም ናትና ናይ ኣፍሪቃውያን ሓበን እያ፡” ተሳተፍቲ ሻምፕዮን ኣፍሪቃ

ካብ 20 ክሳዕ 23 ሕዳር ኣብ ዝተኻየደ 
ውድድር ሻምፕዮን ኣፍሪቃ 2025 ብድምር 
3 ወርቂ ዝርከቦ 10 መዳልያታት ዝዓተረት 
ሃገራዊት ጋንታ ቅድድም ብሽክለታ ኤርትራ፡ 
ትማሊ ኣብ ዓበይቲ ጎደናታት ኣሰመራ 
ምዕሩግ ኣቀባብላ ተገይሩላ።
ኣብ ኬንያ ኣብ ዝተኻየደ ሻምፕዮን ኣፍሪቃ 

2025 ንራብዓይ ግዜኣ ኣከታቲላ ዝተዓወተት 
ሃገራዊት ጋንታ ኣግማል ቀይሕ-ባሕሪ፡ 
ኣስመራ ኣብ ዝኣተወትሉ፡ ኣብ ውድድራት 
ማውንቴን ባይክ ዝሳተፉ ዘለዉ ኰተቴ 
እናመርሑዋ፡ ብተመሃሮን ህዝብን ውዕዉዕ 
ደገፍ እናተገበረላ ኣብ ጐደናታት ኣስመራ 
ዑደት ኣካይዳ።
ኣብ ሻምፕዮን ኣፍሪቃ 2025 ዝተሳተፈት 

ሃገራዊት ጋንታ፡ ምኩራት ተጻወትቲ ዝብሃሉ 
ኦሎምፒካዊ ተቐዳዳማይ መርሃዊ ቅዱስን 
ገዲም ተቐዳዳማይ ሜሮን ተሸመን ሒዛ፡ 
ሒደት ተመኵሮ ኣህጉራዊ ጸወታታት 
ዘለዎም ተጻወትቲ ጠርኒፋ እያ ተሳቲፋ። ኣብ 
መንጎ እዞም ምኩራትን ትስፉዋት ተጻወትቲን 
ዝተርኣየ ውህደትን ብቕዓትን፡ ፍሉይ 
ተመኵሮን ቀጻልነት ቅድድም ብሽክለታን 
ዘመስከረ’ዩ ነይሩ። ኣብ ናይ ሎሚ ዓመት 
ሻምፕዮን ኣፍሪቃ፡ ከም ወትሩ ሃገራዊት 
ጋንታ ኤርትራ ኣንጻር ብዙሓት ሃገራት 
ብምግጣም ነፍሲ ወከፍ ተጻዋታይ፡ ኣበይ 
ከድምዕ ከም ዝኽእል ብምፍላጥ ንዓወት 
ሃገራዊት ጋንታ ብዝገበሮ ኣበርክቶ፡ ሃገራዊት 

ጋንታ ኤርትራ ነዚ ዓወት ክትጐናጸፍ ክኢላ። 
ነዚ ናይ ሃገራዊት ጋንታ ውጽኢት 

ዝተዓዘበት፡ ኣብ ኬንያ እትርከብ መደበር 
ተለቪዥን ኣብ ዘመሓላለፈቶ ዜና፡ ኤርትራ 
ኣብ ሻምፕዮን ኣፍሪቃ 2025 ፕሮፌሽናል 
ዝዀነ ሜላ ጸወታ ከም ዘርኣየትን ዓብላሊ 
ዓወት ከም ዘመዝገበትን ጠቒሳ፡ ኣብ ናይ 
ዓበይቲ ውድድር መርሃዊ ቅዱስን ዓወት 

ኣማንን ተመራሪሖም ብምእታው ዝሓፈሱዎ 
ክልተ ወርቂን ሓደ ብሩርን መርኣያ ናይዚ 
ምዃኑ ኣረዲኣ።
እታ መደበር ተለቪዥን ብተወሳኺ ንሕሉፍ 

ዓወታትን ታሪኽን ኤርትራ ኣብ ቅድድም 
ብሽክለታ ድሕሪ ምዝርዛር፡ “ኤርትራ ርእሰ-
ሓያል ቅድድም ብሽክለታ ኣፍሪቃ’ያ፡” 
ክትብል ኣድኒቓታ።

ሃገራዊት ጋንታ ኤርትራ ኣብ ሻምፕዮን 
ኣፍሪቃ 2025፡ ሰለስተ ወርቂ፡ ሓሙሽተ 
ብሩር፡ ክልተ ነሓሰ እያ ዓቲራ። ነዚ ኽብሪ 

ዘምጽኡ ኵሎም ወገናት ከኣ፡ ኣገናዕ! 
ዝግብኦም’ዩ። 
እዚ ዓወት ኤርትራ፡ ኣብ ኣፍሪቃ 

ንግስቲ ቅድድም ብሽክለታ ምዃና ደጊማ 
ዘረጋገጸትሉ’ዩ። ቀጻልነት ዓወት ሃገራዊት 
ጋንታ ኤርትራ ክውሓስ፡ ውድድራት 
ውሽጢ ሃገር ብብዝሒ ምስራዕን ኣብ 
ዝተፈላለየ ኣህጉራዊ ግጥማት ምስታፍን 
ብሓፈሻ፡ ብፍላይ ድማ፡ ኣብ ናይ ደቂ-
ኣንስትዮ ኣበርቲዕካ ምስራሕ የድሊ።

ኣርሰናል፡ ብሓንቲ ዋንጫ ትዓግብ ዶ?
ኣብ መበል 12 ጸወታ ፕሪመር ሊግ 

ንቶተንሃም ረቲዓ፡ ሰሜን ሎንደን ቀይሕ ሕብሪ 
ምዃኑ ዘረጋገጸት ኣርሰናል፡ ንባየር ሙኒክ 
ዓዲማ ኸኣ፡ ካብ ቲምበር፡ ማዱከን ማርቲነልን 
ብዝረኸበተን ሸቶታት 3ብ1 ብምስዓር 
ጐይታ ሻምፕዮንስ ሊግ ናይዚ ዓመት’የ ኢላ 
ዝጨረሐት ትመስል።
እዚ ናይ ብቕድሚ ትማሊ ግጥም፡ ኣርሰናል 

ብሽዱሽተ ነጥቢ ጸብለል ብምባል ፕሪመር 
ሊግ መሪሓትሉ ኣብ ዘላ ግዜ፡ ብተመሳሳሊ 
ባየር ሙኒክ ንቡንደስሊጋ ብዓብላልነት መሪሓ፡ 
ተኸታታሊ ናይ ሻምፕዮንስ ሊግ ዓወት ሒዛ 
ኣብ ዘላትሉ እዋን፡ ዝተኻየደ ግጥም ብምዃኑ፡ 
ሓደ ካብ ዝበለጹ ግጥም ኣብ ኤውሮጳዊ 
መድረኽ ክኸውን ዝኸኣለ’ዩ። ኣርሰናል፡ ኣብዚ 
ግጥም ተዓዊታ ምውጽኣ ኸኣ፡ ሞራላ ክብ 
ክተብል ዝሕግዛ’ዩ። ሚኪኤል ኣርቴታ ድማ፡ 

“ሎሚ ብውልቂ ዓርሞሸሽ ነይርና፡” ድሕሪ 
ምባል፡ “ሎሚ ገዚፍ ዓወት ኢና ኣመዝጊብና 
ዘሎና፡ ናብ ቤትና ከይድና ድሕሪ ምድራር ናብ 
ስታምፎርድ ብሪጅ (ቸልሲ) ክነቕንዕ ኢና። ኣብ 
ሜዳ ፈጢርናዮ ዘለና ጸዓት ዝድነቕ’ዩ፡” ኢሉ።
ኣርሰናል፡ ኣብዚ ዓመት ፈጢራቶ ዘላ ኣደናቒ 

ብቕዓት በዚ ዝስዕብ ክግለጽ ይኽእል’ዩ፣ 
ጽኑዕ ምክልኻል፡ ቅድሚ ሕጂ ዘይነበረ 
ዕምቈት ዘሎዎ ጋንታ፡ ኣብዚ ዓመት ብቐሊሉ 
ዘይድፈርን ሒደት ሸቶ ዝተመዝገቦን ጽኑዕ 
መስመር ምክልኻል ወኒና ትርከብ። ኣብ 
ክራማት ውሕሉል ብቕዓት ዘለዎም ተጻወትቲ 
ኣብ ሕቝፎኣ ብምእታዋ፡ ውጽኢታዊ ዑደት 
ተጻወትቲ ክትገብርን ብመጒዳእቲ ምስ 
ዝበዅርዋ ድማ፡ ብቕዓታ ከይቀነሰ ለውጢ 
ክትገብር ኣኽኢሉዋ ይርከብ። ብጥንቃቐ 
ዝተዋደደ ዕብለላ (ሰት ፒስ ዶሚናንስ)፡ ብርክት 

ዝበላ ሸቶታት ኣርሰናል ብሰት ፒስ ዝተረኽባ 
እየን። በዚ ኸኣ ኣርሰናል ኣብዚ ግዜ ‘ንግስቲ 
ሰት ፒስ’ ክትብሃል ክኢላ’ላ። ናይ ዓወት ስነ-
ኣእምሮ፡ ‘ዋላ’ውን ሕማቕ ብቕዓት ኣርእይ፡ 
ሃዳኒ ዓወት ምዃን’ ዝብል ኣብ ግብሪ 
ዝተመርኰሰ ስነ-ኣእምሮ ፈጢራ ብምህላዋ፡ 
መሳልል ፕሪመር ሊግ ክትመርሕን ኣብ 
ሻምፕዮንስ ሊግ ኣደናቒ ክብረ-ወሰን ክትሕዝን 
ክኢላ ትርከብ። ናይ መንእሰያት ውህደት፡ 
ንኣሽቱ ተጻወትቲ ናብ ዓባይ ሃዋህው መጺኦም 
ክጻወቱን ብቑዕ ክእለት ከርእዩን ብምኽኣሎም፡ 
ትኽተሎ ዘላ መንገድን ስትራተጂ ዕብየትን 
ፍሉይ ኰይኑ ከም ዘሎ ዘርእይ እዩ። በዚ 
መሰረት፣ ኣርሰናል፡ በዚ ተርእዮ ዘላ ብቕዓት 
ጽምኢ 20 ዓመታት ጥራይ ዘይኰነ ክተርውይ፡ 
ድርብ ወይ ስሉስ ዓወት’ውን ክትጐናጸፍ 
ትኽእል’ያ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና መረብ ቁ.18 ከባቢ ካምፓ ቦሎ 124151

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ምሕረት 28/11/25

መበል 35 ዓመት ቁ.76 28 ሕዳር 2025 - ገጽ 12

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ህንድን ሩስያን፡ ሓባራዊ ስርዓት ክፍሊት ክህልወን ክሰርሓ ምዃነን ተሓቢሩ
ፈደረሽን ሩስያን ህንድን፡ ንሃገራዊ ስርዓተ 

ክፍሊተን ከተሓሕዛኦ ልዑል ድሌት ከም 
ዘለወን፡ ሓደ ላዕለዋይ ብዓል ስልጣን ሩስያ 
ሓቢሩ።
ኣብ ምጅማር ናይዛ ሒዝናያ ዘለና 

ወርሒ፡ ሚኒስተር ጉዳያት ወጻኢ ህንዲ 
ኤስ ጃይሻንካር ምስ ፕረዚደንት ፈደረሽን 
ሩስያ ቭላድሚር ፑቲን ኣብ ሞስኮ ኣብ 
ዘካየዶ ርክብ፡ ንሃገራዊ ስርዓት ክፍሊት 
ክልተአን ሃገራት ንምትሕሓዝ ከም 
ዝተዘራረቡ፡ ምክትል ሚኒስተር ጉዳያት 
ወጻኢ ፈደረሽን ሩስያ ኣንድሬይ ሩደንኮ 

ቻይና፡ ጃፓን ካብ መስመር ምስ 
እትወጽእ ዋጋ ከም እትኸፍል ኣጠንቂቓ
ትማሊ ሓሙስ፡ ጃፓን፡ ካብ ገማግም 

ባሕሪ እታ ኣካል ህዝባዊት ሪፓብሊክ 
ቻይና ዝኾነት ደሴት ታይዋን፡ ኣስታት 
100 ኪ.ሜ ርሒቓ ኣብ እትርከብ 
ደሴት ዩናጉኒ፡ ሚሳይላት ምስ 
እትተክል፡ ከቢድ ዋጋ ክትከፍል 
ምዃና፡ ሚኒስትሪ ምክልኻል ህዝባዊት 
ሪፓብሊክ ቻይና ኣጠንቂቑ።
ኣብዛ ወርሒ ኣዚኣ፡ ቀዳመይቲ 
ሚኒስተር ጃፓን ሳናይ ታካይቺ፡ 
ህዝባዊት ሪፓብሊክ ቻይና ኣብ ልዕሊ 
ደሴት ታይዋን እተካይዶ መጥቃዕቲ 
ንህላወ ጃፓን ዝፈታተን ምስ ዝኸውን፡ 
ቶክዮ ወተሃደራዊ ምላሽ ክትህበሉ 

ገሊጹ።
ሃገራት ምዕራብ፡ ኣብ ልዕሊ ባንክታት 

ፈደረሽን ሩስያ እገዳ ካብ ዘጽድቓ ንደሓር፡ 
ናብ ህንዲ ምብጻሕ ዘካይዱ ዜጋታት ናይታ 
ሃገር ብጥረ ገንዘብ ክኸፍሉ ተገዲዶም 
ምህላዎም እዮም ምንጭታት ዝሕብሩ።
ብተወሳኺ፡ ብሰንኪ እገዳ ምዕራባውያን፡ 

ኣብታ ሃገር ኣህጉራዊ ማስተርካርድን 
ቪዛን ስለ ዘይሰርሕ፡ ናብ ሩስያ ምብጻሕ 
ዘካይዱ ህንዳውያን እውን ተመሳሳሊ ጸገም 
የጋጥሞም ምህላዉ እዩ ዝንገር።
ምትእስሳር ስርዓታት ክፍሊት ህንድን 

ሩስያን፡ ንኣድላይነት መንጎኛታት ዘወግድን 
ኣብ ሸርፊ ባጤራ ንዝህሉ ኮሚሽን 
ከኣ ክሳብ ብ30% ዘጉድልን ምዃኑ፡ 
ከምኡ’ውን ዜጋታት ክልተአን ሃገራት 
ናብ ሞስኮን ኒውደልሂን ኣብ ዘካይድዎ 
መገሻ፡ ኤለክትሮኒካዊ ኣከፋፍላ ንኽጥቀሙ 
ክሕግዞም ምዃኑ፡ ክኢላታት ናይቲ ዓውዲ 
ይገልጹ።
ፈደረሽን ሩስያን ህንዲን ኣብ ዘካይዳኦ 

ንግዳዊ ልውውጥ፡ እቲ 90 ሚእታዊት 
ብሃገራዊ ባጤራ እተን ሃገራት ከም ዝፍጸም 
እዮም ጸብጻባት ዘመልክቱ።

ከም እትኽእል ድሕሪ ምጥንቃቓ፡ 
ኣብ ሞንጎ እተን ብቑጠባ ዝበልጸጋ 
ሃገራት ኤስያ ዝጸንሐ ዲፕሎማስያዊ 
ዘይምቅዳው መሊሱ ከም ዝኸረረ 
እዮም ምንጭታት ዝሕብሩ።
ዝሓለፈ ሰንበት፡ ሚኒስተር ምክልኻል 
ጃፓን ሺንጂሮ ኮይዙሚ፡ ሃገሩ ኣብታ 
ካብ ምብራቓዊ ገማግም ባሕሪ ደሴት 
ታይዋን ኣስታት 110 ኪ.ሜ ርሒቓ 
እትርከብ ደሴት ዮናጉኒ ኣብ ዝርከብ 
ወተሃደራዊ መዓስከር፡ ናይ ማእከላይ 
ርሕቀት ሚሳይላት ንምትካል 
ትሸባሸብ ከም ዘላ ምግላጹ ዝዝከር 
እዩ።

ኣመሪካ፡ ካብ ኣፍጋናውያን ንዝቐርብ ሕቶ ዜግነት 
ደው ኣቢላቶ

ኣመሪካ፡ ሓደ ኣፍጋናዊ ሓታቲ ዑቕባ፡ 
ኣብ ዋሽንግተን ዲሲ ኣብ ልዕሊ ክልተ 
ኣባላት ሃገራዊ ሓለዋ ብዝተፈጸመ 
መጥቃዕቲ ብረት ጥርጡር ኮይኑ ድሕሪ 
ምርካቡ፡ ንመስርሕ ናይ’ቲ ካብ ዜጋታት 
ኣፍጋኒስታን ክቐርበላ ዝጸንሐ ሕቶ ዘግነት 
ናይ ምስማዕ መስርሕ ንግዚኡ ደው ከም 
ዘበለቶ ሓቢራ።

እቲ ውሳነ፡ ጸሓፊት ክፍሊ ጸጥታ 
ውሽጢ ሃገር ክሪስቲ ኖኤም፡ እቲ ነቲ 
መጥቃዕቲ ከም ዝፈጸመ ዝግለጽ ዘሎ 
ጥርጡር፡ ሓደ ካብ’ቶም ፕረዚደንት 
ኣመሪካ ነበር ጆ ባይደን ኣብ ስልጣን ኣብ 
ዝነበረሉ እዋን፡ ኣብ ትሕቲ ‘መሓዙት 
ኣመሪካ እንቋዕ ብደሓን መጻእኩም’ 
ብዝብል ወፍሪ ናብታ ሃገር ብብዝሒ 

ዝኣተዉ ኣፍጋናውያን ምዃኑ ድሕሪ 
ምሕባራ እዩ ተወሲዱ።
ኣብ 2021፡ ዕጡቕ ጉጅለ ጣሊባን 

ንኣፍጋኒስታን ኣብ ትሕቲ ቁጽጽሩ 
ምስ ኣእተዋ፡ ምምሕዳር ባይደን ኣብ 
ትሕቲ ‘መሓዙት ኣመሪካ እንቋዕ ደሓን 
መጻእኩም’ ብዝብል ወፍሪ፡ ክሳብ 90 ሽሕ 
ኣፍጋናውያን ናብታ ሃገር ክኣትዉ ዕድል 
ከም ዝፈጠረ እዮም ጸብጻባት ዘመልክቱ።
እቲ ዝሓለፈ ረቡዕ ኣብ ዋሺንግተን ዲሲ 

ኣብ ልዕሊ ክልተ ኣባላት ሃገራዊ ሓለዋ 
ዝተፈጸመ መጥቃዕቲ ብረት፡ ብቕዲ 
ድብያ ከም ዝተኻየደ እየን ማዕከናት ዜና 
ናይ’ታ ሃገር ዝሕብራ።
ኣገልግሎት ዜግነትን ኢሚግሬሽንን 

ኣመሪካ፡ ካብ ዜጋታት ኣፍጋኒስታን 
ንዝመጾ ሕቶ ዜግነት፡ ክሳብ ኣብ ነፍሲ 
ወከፍ ናብ ኣመሪካ ዝኣተወ ኣፍጋናዊ 
ሓታቲ ዕቑባ መጽናዕቲ ዘካይድ፡ 
ንዘይተወሰነ እዋን ኣወንዚፍዎ ከም ዘሎ 
ኣነጺሩ ኣሎ።

ቻይና - ብሓደጋ ባቡር 11 ሰባት ሞይቶም
ትማሊ ሓሙስ፡ ኣብ ደቡባዊ ምዕራብ 

ህዝባዊት ሪፓብሊክ ቻይና - ከተማ 
ኩንሚንግ፡ ሓንቲ ባቡር ኣብ ስራሕ 
ተዋፊሮም ንዝነበሩ ሰራሕተኛታት መንገዲ 
ባቡር ብምግጫዋ፡ 11 ሰባት ክሞቱ 
እንከለዉ፡ ካልኦት ክልተ ሰባት ከኣ ከም 
ዝቖሰሉ፡ ሰበ ስልጣን ናይ’ታ ሃገር ሓቢሮም።
ፖሊስ ናይ’ቲ ከባቢ፡ እቲ ሓደጋ 

ዝተፈጸመሉ መንገዲ ባቡር ሽዑ 
ንሽዑ ንጥፈታቱ ከም ዝጀመረ ድሕሪ 
ምጥቃስ፡ ጠንቂ ናይ’ቲ ሓደጋ ንምፍላጥ 
መርመራታት የካይዱ ከም ዘለዉ ገሊጾም።

እዚ ከምዚ ኢሉ እንከሎ፡ ትማሊ ሓሙስ 
እውን፡ ኣብ ደቡባዊ ምዕራብ ቻይና ኣብ 
እትርከብ ዞባ ሲቹዋን፡ ክልተ ሰራሕተኛታት 
ጽገና መንገዲ ባቡር፡ ባቡር ገጭያቶም ከም 
ዝሞቱ ተፈሊጡ ኣሎ።
እቲ ፍጻመ፡ ኣብ መርበብ መንገዲ ባቡር 

ናይ’ታ ሃገር ካብ ዘጋጠሙ ሓደጋታት 
እቲ ዝለዓለ ሰብኣዊ ክሳራ ዘውረደ ሓደጋ 
ኮይኑ ተመዝጊቡ ምህላዉ ከኣ፡ እቶም ሰበ 
ስልጣን ወሲኾም ኣነጺሮም።
መርበብ መንገዲ ባቡር ቻይና፡ ልዕሊ 

160 ሽሕ ኪሎ ሜትር ዝሽፍን ኰይኑ፡ 

ኣብ ዓመት ብቢልዮናት ዝቑጸር መገሻታት 
ዘሰላስል ኣብ ዓለም ዝዓበየ መንገዲ ባቡር 
ምዃኑ ይፍለጥ።

ሆንግ ኮንግ - ብሓደጋ ባርዕ ሓዊ 55 ሰባት ሞይቶም
ኣብ ከተማ ሆንግ ኮንግ - ህዝባዊት 

ሪፓብሊክ ቻይና ኣብ ዝርከብ ሰማይ 
ጠቀስ መንበሪ ኣባይቲ ብዘጋጠመ 
ሓደጋ ባርዕ ሓዊ፡ ብውሕዱ 55 ሰባት 
ክሞቱ እንከለዉ፡ ካልኦት ኣስታት 300 
ሰባት ከኣ ደሃዮም ጠፊኡ ከም ዘሎ 
ተሓቢሩ።
ፖሊስ ናይ’ታ ከተማ፡ ንጠንቂ ናይ’ቲ 

ባርዕ ንምጽራይ ኣብ መስርሕ ከም 
ዝርከብ ድሕሪ ምጥቃስ፡ እቲ ሓደጋ 
በቲ ኣብ ምህናጽ ናይ’ቶም መንበሪ 
ኣባይቲ ዝተፈጸመ ሸለልትነት ዝሰዓበ 
ክኸውን ከም ዝኽእል ገሊጹ።
እቲ ባርዕ ሓዊ ዝሓለፈ ረቡዕ ዝጀመረ 

ኮይኑ፡ ሳላ ሓያል ጻዕሪ ሰራሕተኛታት 
መጥፋእቲ ሓዊ፡ ትማሊ ሓሙስ ኣብ 
ትሕቲ ቁጽጽር ከም ዝኣተወ፡ ተዓዘብቲ 
ሓቢሮም።
እቲ ባርዕ ሓዊ፡ ኣብ ሸውዓተ 

ካብ’ቶም ንኽብሪ ዋጋ መንበሪ ኣባይቲ 
ንምቅላል ተባሂሎም ዝተሃንጹ 2 ሽሕ 
ኣፓርታማታት ከም ዘጋጠመ እዩ 
ዝሕበር ዘሎ።
ኣብ ምህናጽ ናይ’ቶም ኣባይቲ ዝነጠፈ 

ኩባንያ ህንጻ፡ ንጠንቂ ሓደጋ ኣመልኪቱ 

ዝኾነ ርእይቶ ኣይሃበን ዘሎ።
ፕረዚደንት ህዝባዊት ሪፓብሊክ ቻይና 

ሺ ጂንፒንግ፡ ኣባላት መጥፋእቲ ሓዊ፡ 
በቲ ባርዕ ንዝስዕብ ሰብኣውን ንዋታውን 
ክሳራታት ንምጉዳል፡ ብቕልጡፍ ኩሉ 
መዳያዊ ጻዕሪ ከካይዱ ጸዊዑ ኣሎ።

